
Монгол Улсын Их Хурлын 2018 оны намрын ээлжит чуулганы
 Эдийн засгийн байнгын хорооны 

10 дугаар сарын 09-ний өдөр /Мягмар гараг/-ийн 

хуралдааны товч тэмдэглэл

Эдийн засгийн байнгын хорооны дарга Д.Дамба-Очир ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 10 гишүүн ирж, 52,6 хувийн ирцтэйгээр хуралдаан 09 цаг 20 минутад Төрийн ордны “Жанжин Д.Сүхбаатар” танхимд эхлэв. 

Чөлөөтэй: Т.Аюурсайхан, Б.Жавхлан, С.Чинзориг, Б.Чойжилсүрэн, Л.Элдэв-Очир, Л.Энх-Амгалан.
Хэлэлцэх асуудалтай холбогдуулан Улсын Их Хурлын гишүүн Д.Тэрбишдагва үг хэлэв.

Нэг. Валютын зохицуулалтын тухай хуулийн төсөл болон хамт өргөн мэдүүлсэн бусад хуулийн төслүүд /Улсын Их Хурлын гишүүн М.Оюунчимэг нарын 4 гишүүн 2018.06.28-ны өдөр өргөн мэдүүлсэн, төслийг хэлэлцэх эсэх/
Хэлэлцэж буй асуудалтай холбогдуулан Монголбанкны Дэд ерөнхийлөгч Б.Лхагвасүрэн, Монголбанкны Ерөнхийлөгчийн хуулийн зөвлөх Д.Аюуш, мөн банкны Хууль, эрх зүйн газрын захирал Б.Ганбат, ахлах мэргэжилтэн Т.Дэлгэрхүү,  Санхүүгийн зохицуулах хорооны дэд дарга Д.Баярсайхан, Сангийн яамны Санхүүгийн бодлогын газрын дарга Ц.Зоригтбат, мэргэжилтэн Д.Болор, Монголын банкны холбооны гүйцэтгэх захирал Ж.Үнэнбат нар оролцов.

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Л.Батмөнх, С.Энхцэцэг, референт Г.Баярмаа нар байлцав. 

Хууль санаачлагчийн илтгэлийг Улсын Их Хурлын гишүүн М.Оюунчимэг танилцуулав. 

Хууль санаачлагчийн илтгэлтэй холбогдуулан Улсын Их Хурлын гишүүн Д.Тэрбишдагва, З.Нарантуяа, Б.Дэлгэрсайхан, Ж.Бат-Эрдэнэ, Б.Ундармаа, Б.Баттөмөр, Д.Эрдэнэбат нарын тавьсан асуултад Улсын Их Хурлын гишүүн М.Оюунчимэг, Монголбанкны Дэд ерөнхийлөгч Б.Лхагвасүрэн, мөн банкны Хууль, эрх зүйн газрын захирал Б.Ганбат, Монголын банкны холбооны гүйцэтгэх захирал Ж.Үнэнбат, Санхүүгийн зохицуулах хорооны дэд дарга Д.Баярсайхан, Сангийн яамны Санхүүгийн бодлогын газрын дарга Ц.Зоригтбат нар хариулж, тайлбар хийв. 


Төслийн талаар Улсын Их Хурлын гишүүн Б.Баттөмөр, Д.Эрдэнэбат, Б.Дэлгэрсайхан нар үг хэлэв. 


Д.Дамба-Очир: Валютын зохицуулалтын тухай хуулийн төсөл болон хамт өргөн мэдүүлсэн бусад хуулийн төслүүдийн үзэл баримтлалыг дэмжиж чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:
 12

Татгалзсан: 

   1

Бүгд:


 13

92.3 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Ж.Бат-Эрдэнэ Улсын Их Хурлын чуулганы нэгдсэн хуралдаанд танилцуулахаар тогтов.
Валютын зохицуулалтын тухай хуулийн төсөл болон хамт өргөн мэдүүлсэн бусад хуулийн төслүүдийг хэлэлцүүлэгт бэлтгэх үүрэг бүхий ажлын хэсгийн ахлагчаар Улсын Их Хурлын гишүүн Ж.Бат-Эрдэнийг томилов. 


Уг асуудлыг 11 цаг 02 минутад хэлэлцэж дуусав.

Хоёр. Хэмжил зүйн тухай хууль /шинэчилсэн найруулга/-ийн төсөл болон хамт өргөн мэдүүлсэн бусад хуулийн төслүүд /Засгийн газар 2018.06.26-ны өдөр өргөн мэдүүлсэн, төслийг хэлэлцэх эсэх/
Хэлэлцэж буй асуудалтай холбогдуулан Монгол Улсын Шадар сайд Ө.Энхтүвшин, Монгол Улсын Шадар сайдын зөвлөх С.Янжинсүрэн, Стандартчилал, хэмжил зүйн газрын дарга Г.Гантөмөр, мөн газрын дэд дарга Д.Дарь Сүхбаатар, Стандартчилал, тохирлын үнэлгээний бодлогын газрын дарга Г.Өнөржаргал, Хэмжил зүйн хүрээлэнгийн дарга Д.Дамбасүрэн, ахлах мэргэжилтэн Д.Нарангэрэл, Мэргэжлийн хяналтын ерөнхий газрын Дэд бүтцийн хяналтын газрын дарга Д.Жаргал, Монголын хэмжүүрийн нийгэмлэгийн тэргүүн Ц.Шаравдорж, хэмжил зүйн зөвлөх инженер Ө.Ганболд нар оролцов.

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх С.Энхцэцэг, референт Г.Баярмаа нар байлцав. 

Хууль санаачлагчийн илтгэлийг Монгол Улсын Шадар сайд Ө.Энхтүвшин танилцуулав. 

Хууль санаачлагчийн илтгэлтэй холбогдуулан Улсын Их Хурлын гишүүн Д.Эрдэнэбат, М.Оюунчимэг, Д.Дамба-Очир нарын тавьсан асуултад Монгол Улсын Шадар сайд Ө.Энхтүвшин, Стандартчилал, хэмжил зүйн газрын дарга Г.Гантөмөр нар хариулж, тайлбар хийв. 


Төслийн талаар Улсын Их Хурлын гишүүн Б.Баттөмөр үг хэлэв. 


Д.Дамба-Очир: Хэмжил зүйн тухай хууль /шинэчилсэн найруулга/-ийн төсөл болон хамт өргөн мэдүүлсэн бусад хуулийн төслүүдийн үзэл баримтлалыг дэмжиж чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:
 10

Татгалзсан: 

   3


Бүгд:


 13

76.9 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Д.Тэрбишдагва Улсын Их Хурлын чуулганы нэгдсэн хуралдаанд танилцуулахаар тогтов.
Хэмжил зүйн тухай хууль /шинэчилсэн найруулга/-ийн төсөл болон хамт өргөн мэдүүлсэн бусад хуулийн төслүүдийг хэлэлцүүлэгт бэлтгэх үүрэг бүхий ажлын хэсгийн ахлагчаар Улсын Их Хурлын гишүүн Д.Тэрбишдагвыг томилов.
Хуралдаан 2 цаг 12 минут үргэлжилж, 19 гишүүнээс 13 гишүүн ирж, 68.4 хувийн ирцтэйгээр 11 цаг 32 минутад өндөрлөв.

Тэмдэглэлтэй танилцсан: 


ЭДИЙН ЗАСГИЙН БАЙНГЫН


ХОРООНЫ ДАРГА                                                                Д.ДАМБА-ОЧИР

Тэмдэглэл хөтөлсөн: 


ПРОТОКОЛЫН АЛБАНЫ                                            


ШИНЖЭЭЧ                                                                            Д.УЯНГА
МОНГОЛ УЛСЫН ИХ ХУРЛЫН 2018 ОНЫ НАМРЫН ЭЭЛЖИТ ЧУУЛГАНЫ
ЭДИЙН ЗАСГИЙН БАЙНГЫН ХОРООНЫ 
10 ДУГААР САРЫН 09-НИЙ ӨДӨР /МЯГМАР ГАРАГ/-ИЙН 
ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Д.Дамба-Очир: Гишүүдийнхээ энэ өглөөний амар амгаланг айлтгая. Ирц 52,6 хувьтай байна. Эдийн засгийн байнгын хорооны 2018 оны 10 дугаар сарын 09-ний өдрийн хуралдааны ажиллагааг эхлүүлье, нээж байна. Өнөөдөр 3 асуудлыг хэлэлцэнэ. Валютын зохицуулалтын тухай хууль шинэчилсэн найруулгын төслийн үзэл баримтлал болон холбогдох бусад хуулийн төслүүдийг хэлэлцэх эсэх, 2 дугаарт нь Хэмжил зүйн тухай хууль мөн шинэчилсэн найруулгын төсөл үзэл баримтлал болон холбогдох бусад хуулийн төслүүдийг хэлэлцэх эсэхийг, 3 дугаарт нь ажлын хэсэг байгуулна энэ 2 төсөл дээр ийм 3 асуудлыг хэлэлцэх гэж байна. Хэлэлцэх гэж байгаа асуудалтай холбогдуулж асуулт асуух гишүүд байна уу? Санал хэлэх? Д.Тэрбишдагва гишүүн. Д.Тэрбишдагва гишүүнд микрофон өгье. 


Д.Тэрбишдагва: Баярлалаа. Хэлэлцэх асуудалтай холбогдуулаад асуух юм алга. Зүгээр энэ өнгөрсөн хавраас эхлээд Оюутолгойн ажлын хэсэг гээд байгуулагдаад ажиллаад байгаа юм. Тэгээд энэ материал нь ийм зузаан материал санал, дүгнэлт ерөнхий танилцуулга гарсан. Энэ зунжингаа сууж байгаад гарсан. 16, 13 гишүүнтэй. Яах вэ ерөнхийдөө дэд ажлын хэсэг нь бол 5 төрийн нарийн бичгийн даргаар ахлаад дэд ажлын хэсэгтэй. Дэд ажлын хэсэг дээрээ эрдэмтэн судлаачид төрийн байгууллага нам эвслийн төлөөлөгч нарыг оролцуулсан хөндлөнгийн шинжээч нарыг оролцуулсан, дээрээс нь бол яам тамгын газрын яг мэргэжлийн боловсон хүчнийг оролцуулаад энэ тайлан бол санал, дүгнэлт бол ерөнхийдөө гарсан байгаа юм. 

Тэгээд одоо бол үүнийг бол 9 сарын 25-ны дотор ажлын хэсгийн гишүүдээсээ санал авах ёстой юм. Нэгдсэн дүгнэлт гаргаад ажлын хэсгийн 13 гишүүнээс санал аваад энэ Их Хурлын гишүүдийн саналууд хараахан ирээгүй байна л даа. Их Хурлын гишүүдийн санал хүрээд ирэх юм бол үүнийг Байнгын хорооныхоо хурлаар хэлэлцэх эсхүл Байнгын хорооны дээрээ бас ажлын хэсэг гаргаад ингээд явах учраас үүнийг ойрын хугацаанд хэлэлцэх ёстой байх. Их Хурлын даргын нээлтийн үг дээр ч гэсэн үүнийг яаралтай хэлэлцүүл гэсэн байгаа. Тэгээд энэ бол ерөнхийдөө бол боломжийн хэмжээгээр ажиллаж бүх энэ ажлын хэсэгт орсон нөхдийн саналыг оруулахыг оролдсон. Оролдох ч юу байх вэ оруулсан. Тэгээд эцсийн санал, дүгнэлтийг бол Их Хурлын гишүүдийн гаргасан санал дээр бол яамаар байна л даа. Тэгээд 1 дүгээрт. 

2 дугаарт энэ өөрөө хууль эрх зүйн хувьд бас нэлээн их олон асуудлууд байгаад байгаа юм. Тэгэхээр үүнийг цаашдаа үүнийг зөвхөн Эдийн засгийн байнгын хороогоор хэлэлцэх үү Хууль зүйн байнгын хороогоор хамтарч хэлэлцэх тийм боломж байх болов уу тэгээд энэ гишүүд ирэх юм бол үүнийг ойрын хугацаанд танд энэ тайлангаа өгөөд тэгээд Эдийн засгийн байнгын хороо, Хууль зүйн байнгын хорооны хамтарсан ажлын хэсэг байгуулж санал, дүгнэлт боловсруулах нь уу тэгээд Улсын Их Хурлаар үүнийг бодвол танилцуулах ёстой оруулах ёстой дүгнэлтээ оруулах ёстой байх гэж бодож байна. Тэгээд ийм асуудал энэ асуудлыг хэрхэн оруулах гэсэн ойрын хугацаанд оруулах төлөвлөгөө энэ тэрд оруулж болох уу? Ийм учраас энэ ажлын хэсгийн  гишүүд одоо саналаа энэ долоо хоногт бол өгөх байх гэж би найдаж байгаа. Тэгэх юм бол дүгнэлт гаргаад дараагийн долоо энэ асуудлыг танд танилцуулаад түүний дараагийн долоо хоногоос ч юм уу ойрын хугацаанд хэлэлцмээр байна. Баярлалаа. 


Д.Дамба-Очир: Д.Тэрбишдагва гишүүний асууж байгаа асуултад хариулахад Байнгын хороон дээр өргөн барьчих тийм ээ бидэнд танилцуулчих. Одоо миний ойлгож байгаагаар бол зүгээр ажлын хэсгийнхээ гишүүдийнхээ дунд бол санал аваад явж байгаа юм байна ойлгосон тийм ээ? Дүгнэлт нь гарсан юм байна. Тэгээд ер нь бол хууль зүйн талаас нь ч тэр хамтарсан ажлын хэсэг байгуулаад явъя. Эдийн засгийн байнгын хороогоороо оруулаад явъя гэж байгаа. Тийм учраас ерөөсөө Эдийн засгийн байнгын хороон дээр бүх юм бэлэн боллоо гээд оруулаад ирвэл бид нар шууд хэлэлцээд явна. Үүнийг бол хойш нь тавиад байх юм байхгүй. Тэгэхээр долоо хоногийн өмнө надад анхааруулаад хэлээрэй. Би тэгэхээр нь ерөөсөө Даргын зөвлөлийн хурал дээр ярьж байгаад хэлэлцэх асуудалд нь оруулаад ирнэ Байнгын хорооны ажил дээр. 

Мөн бас нөгөө аудитын дүгнэлт нь гарсан байна уу нөгөө цагдаа, Авлигатай тэмцэх газар дээр шалгагдаж байгаа асуудал юу болсон байна, дээрээс Засгийн газрын бас ажлын хэсэг гараад татварын маргаантай асуудлууд явж байгаа энэ бүгдийг бас нэг цэгцлээд нэг мөсөн оруулаад ирэхийг бодоорой гэж би хэлэх байгаа юм. Баярлалаа. 

Нэг. Хэлэлцэж байгаа асуудалтай холбогдуулж ажлын хэсгийг танилцуулъя. Лхагвасүрэн Монголбанкны дэд ерөнхийлөгч, Ганбат Монголбанкны Хууль, эрх зүйн газрын захирал, Аюуш Монголбанкны Ерөнхийлөгчийн хуулийн зөвлөх, Баярсайхан Санхүүгийн зохицуулах хорооны дэд дарга, Зоригтбат Сангийн яамны Санхүүгийн бодлогын газрын дарга, Болор Сангийн яамны мэргэжилтэн, Үнэнбат Монголын банкны холбооны гүйцэтгэх захирал, Дэлгэрхүү Монголбанкны Хууль, эрх зүйн газрын ахлах мэргэжилтэн эдгээр хүмүүс оролцож байна. Валютын зохицуулалтын тухай хуулийн шинэчилсэн найруулгын төслийн үзэл баримтлалын талаарх төсөл санаачлагчийн илтгэлийг сонсоно. Илтгэлийг Улсын Их Хурлын гишүүн М.Оюунчимэг гишүүн тавина. М.Оюунчимэг гишүүнийг урьж байна. 

М.Оюунчимэг: Та бүхнийхээ өглөөний амгаланг айлтгая. Валютын зохицуулалтын тухай хуулийн шинэчилсэн найруулгын миний бие бусад 4 гишүүний хамт ингээд Улсын Их Хурлын хаврын чуулган хаах үеэр бол өргөн барьсан. Тэгээд Хууль тогтоомжийн тухай хуулийн дагуу энэ Валютын зохицуулалтын тухай хуулийн төслийнхөө талаар энэ зах зээлд оролцогч бүх талууд бодлого боловсруулагчид, бизнес эрхлэгчид гол оролцогчид тоглогчид валют солих цэгээс эхлүүлээд ингээд хэлэлцүүлэг уулзалтуудыг олон удаа хийсэн. Эдийн засаг сэтгүүлчдийн клубээр дамжуулаад мөн үүнийг таниулах нийтлэл нэвтрүүлгүүдийг хүртэл ингэж хийсэн байгаа юм. 

Валютын зохицуулалтын тухай хуулийг шинэчлэх болсон гол зорилго үндэслэл юу юм бэ гэхээр анх 1994 оны 5 сарын 14-ний өдөр энэ Валютын зохицуулалтын тухай хуулийг бид Улсын Их Хурлаар баталж гаргасан. Үүнээс хойших 24 жилийн хугацаанд 19 удаа нэмэлт өөрчлөлт орсон байгаа. Тэгээд энэ бол нэг гол үндэслэл. Яагаад гэвэл энэ 24 жилийн хугацаанд багахан нэмэлт өөрчлөлтүүд ороод байсан. Гэтэл өнөөдөр манай улсын эдийн засаг, нийгэм энэ банк санхүүгийн хөрөнгийн зах зээлийн хөгжил өөр түвшинд хүрсэн байгаа, өөрчлөгдсөн байгаа. Үүнийг дагаад хуулийн одоо зарим заалтууд бодит амьдралд нийцэхээ байсан өөрчлөгдөх зайлшгүй шаардлагатай болсон 1 дүгээрт энэ байна. 


Хоёрт нь өнөөдөр бид нар энд өөрчлөлт оруулж байж Монгол Улс валютынхаа зах зээл гадаад секторын талаарх цогц мэдээлэл хөрөнгийн гадаад дотогшлох урсгал гээд энэ бүх зүйлүүдээ нэг нэгдсэн тийм мэдээллийн системтэй болгож өөрчилж авах тийм зайлшгүй шаардлага цаг үеэр бол ингээд тулгарч байгаа. Нөгөө талаасаа валютын зохицуулалтын тухай хуульд төлбөр тооцоог үндэсний мөнгөн тэмдэгтээр гүйцэтгэх тухай хууль гээд 2 хууль өнөөдөр манайд үйлчлээд байгаа. Тэгэхээр бид нар энэ 2 хуулийг уялдаа холбоо давхардлыг нь арилгах ийм шаардлагууд хүртэл байгаа. Энэ 2009 онд Хууль зүй, дотоод хэргийн яамнаас Валютын зохицуулалтын тухай хуульд шинжилгээ хийсэн юм байна лээ нэг удаа. Энэ шинжилгээ хийхэд л гэхэд энэ хуульд хийдэл 30, давхардал 20-иод, маш тодорхойгүй зүйл бол 18-20 байна. Тийм учраас энэ бүхнийг зайлшгүй шинэчлэн найруулж оруулж ирэх хэрэгтэй гэсэн дүгнэлтийг бүр 2009 онд гаргаж байсан юм байна лээ.

Үүний дараа бол зохицуулалтыг шинэчлэн найруулах тухай асуудал яригдаад байсан боловч нэмэлт, өөрчлөлт төдийхнөөр явж ирсэн нь өнөөдөр бол энэ хуулийг зайлшгүй ингэж шинэчлэн найруулах үндэслэл болсон байгаа. Одоогийн байдлаар энэ хуульд бол хуулийн нийт заалтын 50 гаруй хувь нь бол шинэчлэн өөрчлөгдөж орж ирж байгаа. Дээрээс нь төлбөр тооцоог үндэсний мөнгөн тэмдэгтээр гүйцэтгэх тухай хуулийн заалтуудаас бараг 80-аад зүйл нь яг энэ цаг үеийн хөгжил энэ өөрчлөлттэйгөө уялдуулаад өөрчлөгдөж энэ Валютын зохицуулалтын тухай хуульдаа зааж нэг тусгай бүлэг болж ингэж орж ирж байгаа. Ингэснээрээ Валютын зохицуулалтын тухай хууль энэ төлбөр тооцоог үндэсний мөнгөн тэмдэгтээр гүйцэтгэх тухай хуулийг ингэж нэгтгэж байгаа гэж бас хэлж болно. 

Валютын зохицуулалтын тухай хуулийг шинэчлэх болсон бас нэг гол зүйл нь гэвэл өнөөдөр Төв банк Монгол Улсын нутаг дэвсгэр дээрх валютын бүх зохицуулалтыг зохицуулах хянах үүрэгтэй хэр нь зүгээр гадаадаас орж ирж байгаа энэ валютын гүйлгээг хянах үүн дээр зөвхөн банк хоорондын гүйлгээтэй холбоотой асуудлуудыг хянаад байгаа болохоос биш банкнаас гадуурх банк бус санхүүгийн байгууллага гадаад секторууд үл хөдлөх хөрөнгө гэх мэт энэ зах зээл дээр болж байгаа үйл явдлууд бол маш тодорхойгүй нэг ёсондоо бол далд эдийн засагт гэж хэлж болохоор ийм байгаа учраас энэ дээр бас бид нар өөрчлөлт хийх зайлшгүй ийм шаардлага байгаа юм. 

Нөгөө нэг зүйл нь юу юм бэ гэхээр би бас түрүүн хэллээ Монгол Улс бол олон улсын валютын сангийн өмнө бол бас амлалт авч энэ хөтөлбөрт хамрагдахын тулд авсан. Энэ нь юу юм бэ гэхээр танай улс валютын нөөцөө зайлшгүй нэмэгдүүлэх шаардлагатай гэсэн амлалт байгаа. Тэднийхээр бол бараг танай улс нэг жилийн импортын хэрэгцээгээ хангах ийм валютын нөөц бүрдүүлэх хэрэгтэй гэсэн шаардлагыг бол манайд тавьж байгаа. Энэ бол мөнгөн дүнгээр аваад үзвэл 6-7 тэрбум ам.долларын хэмжээний нөөцийн тухай яригдаж байгаа. Гэхдээ одоогийн байдлаар манай улс бол 3 сарын импортын нөөцтэй тэнцэх хэмжээний л валютын нөөцтэй яваад байгаа. яах вэ сүүлийн 1, 2 жилийн статистик тооцоогоор аваад үзэхэд 6 сарын нөөцтэй байгаа талаар бас Төв банкны удирдлагууд бол бидэнд хэлж байгаа. 


Тэгэхээр бас энэ Олон валютын сангийн нэгэнт хөтөлбөрт хамрагдсан юм чинь бид бас амлалтаа биелүүлэх ийм зайлшгүй шаардлага байгаа. Нөгөө талаасаа угаасаа манай улсын өнөөгийн энэ нөхцөл байдал бол бид эдийн засгийн аюулгүй байдлаа ч авч үзсэн энэ валютын нөөцөө нэмэгдүүлэх төгрөгийн доллартай харьцах ханш өнөөдөр маш огцом суларч байгаа энэ үед төгрөгийн ханшийн тогтвортой байдлыг хангах валютын зах зээлийн огцом энэ хэлбэлзэл хэт энэ хөөрөгдөх долларыг хэт шүтэх энэ байдал манай улсын хувьд бүр хэрээсээ хэтэрсэн байгаа учраас Валютын зохицуулалтын энэ хуулийг бид шинэчлэн найруулж гаргаж ирснээр энэ зах зээлээ нэг тогтвортой байдалд оруулах ингэснээрээ эдийн засгийн макро эдийн засгийн түвшний бодлого боловсруулагчид энэ валютын зах зээл дээр гол тоглогчид оролцогчид маань үйл хөдлөлөө оновчтой сонголттой хийх боломжийг гаргаж өгөх ингэснээрээ энэ валютын ханшийн хэт хөөргөдөл бий болохоос урьдчилан сэргийлэх ийм арга хэмжээнүүдийг авах бололцоог энэ Валютын зохицуулалтын тухай хуулийн шинэчилсэн найруулгад орсон заалтуудаараа бид бас боломжийг нээж өгч байгаа гэж бас хэлж болно. 

Нэг зүйл нь бол зайлшгүй юу юм бэ гэхээр түрүүн би хэлсэн том утгаараа энэ валютын нөөцөө бүрдүүлэх хөрөнгийн гадагшлах дотогшлох энэ урсгалаа статистикийн хувьд бид мэдээлэлтэй байх энэ бүх арга хэмжээ байгаа юм. Нөгөө талаасаа өнөөдөр энэ 2008 онд Сангийн яам, Монголбанк, Санхүүгийн зохицуулах энэ 3 байгууллагын харилцан ойлголцлын санамж бичгийн хүрээнд валют солих цэгийн энэ үйл ажиллагааг Санхүүгийн зохицуулах хороо хариуцна хянана гэсэн байгаа хэр нь энэ нь өөрөө Санхүүгийн зохицуулах хорооны эрх зүйн байдлын тухай хуульдаа энэ тухай яг тодорхой тусгаагүй явж байгаа. 

Гэтэл Монгол улсын нутаг дэвсгэр дээр валютын зохицуулалтыг Монголбанк өөрөө Төв банк нь хариуцаж хийнэ гээд Валютын зохицуулалтын тухай хуульдаа хийсэн. Долларын ханш хэт хөөрөгдөх төгрөгийн ханш хэт унах тохиолдолд бид Монголбанктай асуудал яриад байдаг. Тэгсэн хэр нь энэ Төв банкны тухай хуульдаа үүнийгээ бас тусгаж өгөөгүй. Тэгэхээр өнөөдөр валют солих цэгийг бас Санхүүгийн зохицуулах хороондоо харьяалагдаад тэндээ яг тодорхой арга хэмжээ аваад байх бас эрх зүй нь хумигдмал. Төв банк нь өөрөө энэ валютын Монгол улсын нутаг дэвсгэр дээрх зохицуулалтыг хянана удирдана гэсэн хэр нь Төв банкныхаа тухай хууль дээрээ тусгаж өгөөгүй энэ мэт бас энэ хийдэл гажуудлууд байгаа учраас үүнийг бас ингэж зайлшгүй өөрчлөх засах залруулах ийм зүйлүүд байгаа юм. 

Өөр нэг үндэслэл нь юу юм бэ гэхээр Төв банк бол Монгол Улсын валютын нөөцийг удирдах нөөцийг эзэмшиж удирдах ийм үүрэгтэй байгаа. Бас их хэмжээний гадаад валютыг худалдан авах энэ гүйлгээ хийх эрхтэй байгаа болохоос биш бусад хэлцэл хийх эрх нь бас хаалттай байгаад байгаа. Энэ нь юу юм бэ гэхээр гадаадын шууд хөрөнгө оруулалт богино хугацааны хөрөнгө оруулалтын асуудлууд гадаад улс оронд үл хөдлөх хөрөнгө эзэмших, худалдаа үйлчилгээтэй холбоотой асуудлууд гэх мэт энэ сүүлийн үед бас улс орны банк санхүү хөрөнгийн зах зээл хөгжиж байгаатай холбоотой үүсэж гарч ирж байгаа асуудлууд хөрөнгө оруулалттай холбоотой манайд явуулж үндэстэн дамнасан том корпорацуудын гадаад дотоод гүйлгээтэй холбоотой асуудлууд нийгмийн түвшинд бол их анхаарал татаж байгаа. 

Гэтэл үүнтэй зүгээр л тэр валютын их хэмжээний орлого валют худалдан авах эрх нь хэлцэл хийх тийм бололцоо нь л Монголбанканд байхаас биш бусад хэлцэл хийх энэ эрх нь бас Төв банкандаа байхгүй байгаа нь өнөөдөр валютын зохицуулалтын энэ хуулиар үүнийгээ Монгол улс бас хяналтдаа авч зохицуулах зайлшгүй шаардлага байна гэдэг нь бол бас харагдаж байгаа. Үүнтэй холбоотой бас өнгөрсөн хаврын чуулганаар Монгол Улсын Ерөнхийлөгчийн зүгээс тэр энэ Валютын зохицуулалтын тухай хуульд нэмэлт, өөрчлөлтөөр нэг заалтыг оруулж ирэхээр орж ирсэнд бас манайхан мэдэж байгаа байх. Тэр нь юу юм бэ гэхээр Засгийн газартай хөрөнгө оруулалтын гэрээ хийсэн стратегийн ач холбогдол бүхий ордыг ашиглаж байгаа энэ гадаадын хөрөнгө оруулагч дотоодын хөрөнгө оруулагчдын валютын дансыг Монголбанк дээр байршуулж болно гэсэн нэг заалтыг оруулж ирсэн боловч үүнийг бол одоо Улсын Их Хурал буцаасан байгаа. 

Яагаад гэвэл энэ валютын зохицуулалтын тухай хуулийн шинэчилсэн найруулга дээр энэ заалт бас ингээд тодорхой ороод явж байгаа учраас үүнийг энэ шинэчилсэн найруулгынхаа нэгтгэж хэлэлцсэн нь дээр гэдэг утгаар бол бас буцаасан байгаа. Энэ Валютын зохицуулалтын тухай хуулийн шинэчилсэн найруулгыг бид нар өргөн барихдаа бас Засгийн газраас санал авсан. Засгийн газар ч гэсэн энэ гадаад дотоодын хөрөнгө оруулалттай холбоотой валютын дансыг нь байршуулахтай холбоотой энэ асуудал дээр бас нэлээд болгоомжтой хандах хэрэгтэй гэсэн саналыг бол өгсөн. Тийм учраас бид нар энэ хуулийг хэлэлцэх явцдаа энэ гарсан саналуудыг бас тусгаад урт хугацаанд улс орны эдийн засаг банк санхүүгийн зах зээлийг бүхэлд нь цогцоор нь бас удирдах зөв менежментийг өгөх төрийн оролцоог зохистой түвшинд нь байлгах хамгийн эцсийн утгаараа бол манай улсын энэ валютын зах зээл зөв голдирол руугаа орж хөгжих ийм бололцоог нь л нээж өгөх нь бид нар их чухал зорилт байгаа юм. 

Өнгөрсөн долоо хоногт тэр бүх салбарынхны бас хэлэлцүүлэг болж байхад Монгол улс одоо эдийн засгийн суурь бүтцээ өөрчлөхгүйгээр энэ долларын ханшийг тогтоож төгрөгийнхөө ханшийг чангатгаж чадахгүй гэж хэлсэн. Энэ нь эцэст нь юу юм бэ гэхээр энэ Валютын зохицуулалтын тухай хуулиа Монгол улс шинэчлэн найруулж үүнийгээ Улсын Их Хурал яаралтай хийх хэрэгтэй гэсэн дүгнэлтэд арилжааны банкны удирдлагууд ч энэ зах зээлд оролцогч нар ч гадаад дотоодын хөрөнгө оруулагчид хүртэл хүрсэн байгаа. Тэгэхээр бид нар өнөөдөр Улсын Их Хурал маань бас цаг алдалгүй энэ Валютын зохицуулалтын тухай хуулиа энэ шинэчилсэн найруулгаа батлах хэрэгтэй байх гэж бодож байгаа. Түүнээс гадна бас тэр хөрөнгө оруулалтын банктай холбоотой Хөрөнгө оруулалтын банкны тухай хуулиа ч гэсэн бас давхар үүнтэйгээ уялдуулаад хэлэлцэх нь зүйтэй болов уу гэсэн саналыг өчигдөр бас бүлэг дээр гишүүд гаргаж байсан. Тийм учраас бид нар бас үүний уялдаа холбоог нь хангаад ингээд энэ зайлшгүй хэлэлцэх шаардлагатай байгаа юм гээд бид энэ хуулийн төслийг өргөн бариад өнөөдөр Эдийн засгийн байнгын хороогоор хэлэлцүүлж байна. Гишүүд та бүхэн бас дэмжиж ажиллаарай гэж хэлэх байна. Баярлалаа.  

Д.Дамба-Очир: М.Оюунчимэг гишүүнд баярлалаа. Ер нь нэг юм ажлын хэсгийнхэн анхаараарай. Байнгын хороо бүлгүүдийн ажлын хэсгүүд энэ тэр анхаарахгүй бол гишүүдийн ирцийг яг цагтаа эхлэх асуудлыг бид нар хаана хаанаа тавиад явна. Байнгын хороо бол цагтаа эхэлж байх хэрэгтэй байна. 2 дугаарт хуралд бол орж ирж байгаа ажлын хэсэг бол сайд дарга нар нь ирнэ шүү. Тэгэхгүй бол би хурлаа хийхгүй шүү гэж анхааруулж хэлэх гэж байна. Хэлэлцэж байгаа асуудалтай холбогдуулж асуулт асуух гишүүд нэрсээ өгье. Б.Ундармаа гишүүнээр тасаллаа. Д.Тэрбишдагва гишүүн асуултаа тавиад явъя. 

Д.Тэрбишдагва: Баярлалаа. Энэ хуулийн гарцаагүй 50 гаруй хувь нь өөрчлөгдөж 80-аад хувьд нь найруулга орох юм байна л даа. Тэгэхээр энэ шинэ хууль уу өөрчлөн найруулсан хууль болох нь энэ их өөрчлөлт орж байгаа юм байна л даа. Тэгэхээр үүн дээр нэг хариулт өгөөч гэж. 

2-т нь энэ хуулийг ингээд үзэж байхад бол саяын танилцуулгаас ингээд харж байхад бол энэ хууль батлагдсанаар бол эдийн засаг зах зээлийн механизм үр ашигтай ажиллах, эдийн засагт төрийн оролцоо зохистой боломжийг бүрдүүлнэ мөнгөний төрийн мөнгөний бодлогын бие даасан байдлыг дээшлүүлж санхүүгийн салбарын тогтвортой байдлын дэмжлэг болно. Ер нь бол ерөөсөө л эдийн засгийн хямралд орохоос урьдчилан сэргийлнэ. Эдийн засгийн өсөлтийг нэмэгдүүлэх эерэгээр нөлөөлнө валютын ханшийн зохиомол өсөлтийг арилгана гээд ингээд ер нь их л олон зүйл сайжрах нь л дээ. Тэгэхээр энэ хууль гарахаас өмнө үнэхээр өнөөдөр эдийн засгийн хямрал энэ тэр чинь энэ хуультай холбоотой асуудал байна уу үгүй юу. Ер нь ингээд энэ хуулийг ингээд үзэхээр бол урд өмнө ер нь энэ их олон 2009 оноос хойш бол энд чиглэл өгөөд байхад ер нь өөдтэй ажил хийгээгүй л юм байна шүү дээ. 

2009 оноос хойш 9 жилийн хугацаанд энэ хууль энэ тэрийг өөрчилж чадаагүй тийм учраас ингэж өөрчилж оруулж ирж байгаад нь баярлаж байна. Нөгөө талаасаа энд маш их өөрчлөлт ороод үгээр бол асар их өөрчлөлтүүд гарч эдийн засгийн валют одоо бүх л юм их сайжрах тийм юунууд танилцуулга дээр байна л даа. Тэгээд энэ одоо яг иймэрхүү үр дүн гарна гэж Монголбанкныхан Сангийн яамныхан ингэж итгэлтэй орж ирж байна уу гэж 1 дүгээр.

2 дахь асуудал бол энэ гадаадын том хөрөнгө оруулагч нар Монголбанкаар Монголын арилжааны банкнуудаар валютаа шилжүүлэхгүй байгаа, явуулахгүй байгаа. Үүнийг бол олон удаа ярьж байгаад тэгээд хамгийн сүүлд Монголын арилжааны банкнуудаар явуулах тийм хууль хүртэл гарсан. Түүнийг нь бол хүчээр буцаалгасан. Ерөнхийлөгч бол тийм хууль дахиж оруулж ирсэн. Тэгэхээр одоо энэ хууль гарснаар Монголын арилжааны банкнуудаар гадна дотнын нөгөө стратегийн ач холбогдолтой хөрөнгө оруулагч энэ тэр гээд энэ гэрээ тогтвортой байдлын гэрээ энэ тэр хийхдээ заавал Монголбанкаар юу Монголын банкнуудаар оруулах ёстой гэсэн байр суурийг илэрхийлэгдэж байгаа юу? Тэгэхгүй бол энэ гадна дотнын том хөрөнгө оруулагч нар танай Монгол оронд итгэхгүй байна. Тийм учраас банкаар чинь валютаа шилжүүлэхгүй гэдэг. Гэтэл бол Монголын баялагт нь итгээд хөрөнгө оруулж ирээд баялагт болохоор итгээд газрын доорх нөөцөд нь болохоор итгээд түүнд нь шүтэн бишрээд одоо жигтэйхэн байгалийн чинь баялгийг авна гэсэн мөртөө орж ирээд, орж ирээд мөнгийг чинь танайхаар шилжүүлэхгүй гэхээр энэ бол үнэхээрийн ойлгомжгүй асуудал байгаа юм л даа. 

Тэгэхээр цаашдаа энэ Монголбанкаар дамжуулна гэдэг бол өөрөө тэр агуулгын хувьд бол бас буруу юм байгаа юм. Монголбанкаар дамжуулна. Ер нь зүгээр арилжааны банкнуудаар дамжуулдаг тийм системд орохгүй бол манайхаас доогуур хөгжилтэй хямралтай янз янзын улс орон чинь валютаа энэ валютаа бол тэр арилжааны банкаар дамжуулаад байдаг юм байна лээ. Тэгэхээр энэ дээр ийм яг энэ хуулиар бол манай арилжааны банкнуудаар гадаадын хөрөнгө оруулалт түүний дотор уул уурхайн баялгийн хөрөнгө оруулалтын оруулсан нөхөд маань валютаа шилжүүлэх үү энэ хуулиар гэсэн ийм хэдэн асуулт байна. 

Д.Дамба-Очир: 4 номер Монголбанкны дэд ерөнхийлөгч Лхагвасүрэн. Дараа нь Сангийн яам Санхүүгийн бодлогын газрын дарга Зоригтбат. 

Б.Лхагвасүрэн: Д.Тэрбишдагва гишүүний асуултад хариулъя. Тэгэхээр сая хууль санаачлагч М.Оюунчимэг гишүүн бол нэлээн тодорхой хуулийн үзэл баримтлалыг хэлсэн байгаа. Тэгэхээр бол ерөнхийдөө Монголбанкны байр суурь бол хууль санаачлагчтай яг ижилхэн байр суурьтай байгаа. Энэ хууль анх 1994 онд батлагдсан хууль. Түүнээс хойш одоо ингээд 24 жил өнгөрсөн. Тэгээд дунд нь бол яах вэ найруулгын шинжтэй нэмэлт, өөрчлөлтүүд 18, 19 орсон байна лээ. Түүнээс хойш бол энэ хуульд нэг их шинэчилсэн хэлбэрээр өөрчлөлт орж байгаагүй. Мөн 2013, 2014 оны үед бол энэ Валютын зохицуулалтын хуульд өөрчлөлт оруулах гэж байгаад болиод тэр үндэсний мөнгөн тэмдэгтээр төлбөр тооцоог гүйцэтгэх тухай гээд өөр шинэ хууль хажууд нь зэрэгцүүлж гаргаад ингээд явж байсан. Энэ хоёр хуулийг бол одоо нийлүүлэх зайлшгүй шаардлага гарсан учраас энэ 2 хууль одоо нэгдэж нэг хууль болж орж ирж байгаа. 

Дээр нь нэлээн томоохон орж байгаа өөрчлөлт нь болохоор энэ статистик тоон мэдээллийг нэгдсэн байдлаар гаргах тэр нь өөрөө олон улсын стандарт түвшинд нийцсэн ийм хэлбэрээр гаргахаар ингэж бас зохицуулж өгч байгаа. Эдгээр энэ олон зохицуулалт нь орсноороо энэ хуулийн үйлчлэх хүрээ болон гарах үр дүнгүүд нь бол нэлээн тодорхой болж өгч байгаа гэж Монголбанк үзэж байгаа. 

2 дахь асуултын хувьд энэ хуулийн 10.4 дээр нэг ийм заалт байгаа орсон байгаа. Хуулийн 10.4 дээр Монголбанк Монгол Улсын эдийн засаг төсвийн орлогын бүрдүүлэлтэд чухал ач холбогдолтой стратегийн хөрөнгө оруулагч эдийн засгийн харьяат бус этгээдэд харилцан тохиролцсоны үндсэн дээр валютын данс нээх төлбөр тооцоо гүйцэтгэж болно гэсэн ийм заалт байгаа юм. Тэгэхээр энэ заалтаар бол, төсөл дээр явж байгаа ийм заалт байгаа. Тэгэхээр бол заавал гэдэг үг байхгүй. Хэрэв хөрөнгө оруулагч юм уу Монгол улсын томоохон экспортлогч гадаад валютын орлого олдог этгээд хэрэв хүсэх юм бол бас иймэрхүү маягаар зохицуулж болох юм гэсэн л маягаар төсөл дотор нь явж байгаа юм байна. 

Д.Дамба-Очир: Үгүй ээ үгүй нэг л юм асуугаад байна шүү дээ. Арилжааны банк дээр одоо тогтвортой гэрээ хийсэн Засгийн газартай гэрээ хийсэн аж ахуйн нэгжүүдийг данс нээхэд татварын байцаагч юм уу хэн нэг нь очоод зогсоодог түүнийг нь болиулчих гэсэн тийм хууль хийж болох юм уу үгүй юм уу тэр заалтыг асуугаад байна шүү дээ. Арилжааны банк дээр. Түүнээс Монголбанк очоод тэнд бүхэл бүтэн дахиад нэг юм бий болгоод гүйлгээ хийгээд Монголбанк дээр гүйлгээ хийж чадахгүй шүү дээ та нар. 

Б.Лхагвасүрэн: Д.Дамба-Очир дарга аа, ийм л байгаа юм. Угаасаа өнөөдөр байгаа бас нэг өөр хууль байдаг. Банк эрх бүхий этгээдийн төлбөр тооцоо мөнгөн хадгаламж зээлийн үйл ажиллагааны гээд хууль дээр бол данс нээх данс нь өөрөө төгрөгийн байх уу валютын байх уу энэ бүх харилцааг нь зохицуулсан зохицуулалт нь нээлттэй байгаа. Тэгэхээр бол угаасаа Монгол улсад бизнес хийж байгаа хөрөнгө оруулж байгаа аж ахуйн нэгжүүд бол угаасаа л Монголын банканд бол дансаа чөлөөтэй нээгээд чөлөөтэй үйлчлүүлэх эрхтэй. 2 дугаарт гэвэл бас нэг Монголд нэлээн их либерал маягаар үйлчилдэг заалт бол тэр гүйлгээнд нь бол ямар нэг хязгаар байдаггүй. Мөнгөн дүн бол өөрөө доод дээд хязгаар гэж байдаггүй учраас бол хэчнээн хэмжээний валют орж ирнэ хэчнээн хэмжээний валют нэг дор гаргахад нь ямар нэг хязгаарлалт байхгүй учраас бол чөлөөтэй нээлттэй байдаг л ийм зохицуулалт байгаа л даа. Тэгэхээр стратегийн ... /үг тасрав/

Д.Дамба-Очир: Үгүй ээ үгүй Б.Лхагвасүрэн нэг л юм асуугаад байна шүү дээ. Татварын байцаагч юм уу хэн нэг нь очоод хааж чаддаг арилжааны банк дээр очоод хаагаад байна шүү даа наадах чинь. Түүнийг нь болиулах тийм хийж болдог юм уу үгүй юм уу гэж асуугаад байна шүү дээ ганцхан. Тэр зохицуулалтыг хийвэл та нар Монголбанк дээр аваад хэрэггүй л гэж яриад байгаа шүү дээ. Үнэнбат наадах чинь хэдэн номер юм бэ микрофон нь? 6 номер өг дөө. 5 номер дээр наад хажуу талаа яачих. 


Ж.Үнэнбат: Энэ хуулийн төсөл дээр бол Монголбанк валютын захыг зохицуулах хянах үүрэгтэйгээс гадна валютын данс нээж төлбөр тооцоог гүйцэтгэхээр хуульд томьёолсон байгаа. Өөрөөр хэлбэл түрүүний ярьсан нөгөө стратегийн хөрөнгө оруулагчид гээд ингээд явахаар зэрэг Оюутолгой дээр данс нээгээд дараа нь Эрдэнэт дээр ингээд л өргөжих юм шиг байгаа юм. Өөрөөр хэлбэл нөгөө валютын зах зээл дээрх санхүүгийн зуучлалын үйл ажиллагааг бол хязгаарласан ийм үйл ажиллагаа энэ зохицуулалтаар орж ирж байгаа гэж хэлж болно. 

Д.Дамба-Очир: З.Нарантуяа гишүүн асуултаа асууя. Хариулаад яваарай тэг, тэг хариул. 

З.Нарантуяа: 1994 онд Валютын зохицуулалтын тухай хууль анх Монголд батлагдаж манайх валютын бодлогын хувьд либерил ханшийн хувьд чөлөөтэй ийм режим рүү шилжсэн. Энэ бол Олон улсын Валютын сангийн артикал IV-ийн дагуу Монгол Улс бол гадаад төлбөр тооцоо олон улсын валютын харилцаандаа бол тэр олон улсын зарчмаар явна гэсэн ийм эрх зүйн зохицуулалттай болоод өнөөдрийг хүрч байгаа. Энэ валютын зүгээр эрэлт зах зээл дээр үүсгээд байгаа зохиомол эрэлтүүдийг бий болгож байна ханшаа Монголбанк барьж чадахгүй байна гэдэг энэ асуудал бол маш их гардаг учраас Валютын зохицуулалтын хуулийн тодорхой зүйл дээр бол бас өөрчлөлт оруулах шаардлага бол байсаар ирсэн. Энэ хууль бол яах аргагүй бол өөрчлөгдөх бол шаардлага байгаа. Гэхдээ энэ орж ирсэн төсөлтэй зүгээр харахад яг энэ үндсэн зарчмаа яаж өөрчлөх гээд байгаа нь ер нь ойлгомжгүй байна. Жишээлбэл хөрөнгийн чөлөөт урсгал зохицуулалттай хөвөгч ханшийн дэглэмийн талаарх заалтуудыг хуульд тодорхой тусгаж байна гээд оруулсан байна. Энэ юу гэсэн үг вэ? Одоо нөгөө режимийг чөлөөтэйгөө болиод хатуу зохицуулалттай ханшийн режим руу орох гэж байгаа юм уу? Энэ танилцуулга дээр чинь тийм үг байна л даа. Үүнийгээ тайлбарлаач. 


2 дугаарт онцгой нөхцөл байдал үүссэн хөрөнгийн дотогшлох болон гадагшлах ихээхэн хэмжээний урсгал онцгой байдал үүссэн нөхцөлийг бас зохицуулах арга хэмжээг энэ хуульд өгч байгаа тусгаж өгч байгаа гэж байна. Хөрөнгө орох гарахад нь зохицуулах гээд байна л даа. Энэ танилцуулгаас бол. Энэ ямар учраас яаж зохицуулах гээд байгаа юм бэ, үүнийгээ Монголбанк хууль санаачлагч хоёр сайн тайлбарламаар байна. Тэгэхгүй бол энэ дотор яг уншаад үзэх юм бол яг ерөнхий концепц яах гээд байгаа гэдэг чинь их тодорхойгүй ойлгомжгүй байна. Валютын ханшийн бодлогын үр дүнтэй бодлогыг үр дүнтэй хэрэгжүүлнэ валютын захыг хөгжүүлнэ гэж байна. Валютын зах дээр шударга өрсөлдөөн шударга арилжааны ийм хэрэгсэл skreen board дээр суурилсан ийм захыг бол хөгжүүлэх шаардлага бол байгаа. Валютаар орлого орж ирж байгаа аж ахуйн нэгжүүд тодорхой хугацааны дараа одоо зах зээл дээр огцом нийлүүлэлт хийхгүй эсхүл гадагшаа төлбөр хийх гэж байгаа айл зах дээрээс огцом татан авалт хийхгүй иймэрхүү огцом савлагаа үүсгэдэг нөхцөлүүдийг бий болгохгүй байх зохицуулалт бол үнэхээр хэрэгтэй юу гэвэл хэрэгтэй байгаа. 

Түүнээс биш одоо Төв банк өөрөө валютынхаа зах руу арилжааны гол нөгөө төлбөр тооцоог гүйцэтгэгч болж орох ч гэдэг юм уу тэр зах зээлийн бүр өөрөө оролцон тоглогч болох ч юм уу тийм байдлаар бол томьёолж байгаа бол тэр бол болохгүй байх гэж бодож байна. Тэгээд асуулт байна. Саяын 2 асуулт дээр нэмээд. Ер нь энэ хуулийг банкнууд энэ зах зээл дээр оролцогч арилжаа эрхэлдэг валютын захын үйл ажиллагаа явуулдаг байгууллагууд яаж үнэлж байгаа юм бэ Үнэнбат гишүүнээс асууя. Санхүүгийн зохицуулах хорооноос асууя сая бүх хяналтыг Төв банк руу авах юм шиг би хууль санаачлагчийн тайлбараас ойлголоо. Гэтэл өнөөдөр манайд 200, 300 валют арилжаа эрхэлж байгаа санхүүгийн байгууллагууд байгаа. Төлбөр тооцоог зөвхөн төгрөгөөр гүйцэтгэе гэдэг энэ хууль бол байсаар ч байсан одоо энэ хуулийн хэрэгжилтийг хангахын тулд Монголбанк Санхүүгийн зохицуулах хороо хоёр хамтраад хяналтаа тавиад явдаг. Тэгэхээр нэг тал руу нь дахиад туйлшруулах гээд байгаа юм уу? Төв банк дээр тэр хяналтаа авчрах гээд байгаа юм шиг би бол сая ... /минут дуусав/

Д.Дамба-Очир: 4 номер. Дараа нь Үнэнбат хариулаад яваарай дутуу юм байвал хэн М.Оюунчимэг гишүүн  хариулаад яваарай. Лхагвасүрэн. 


Б.Лхагвасүрэн: З.Нарантуяа гишүүний асуултад хариулъя. Тэгэхээр ханшийн хатуу тогтолцоотой улс хөвдөг тогтолцоотой улсууд байдаг. Монгол улсын хувьд бол угаасаа зохицуулалттай ховдог ханш гэсэн л ойлголт явж байгаа. Гэхдээ зохицуулалттай хөвдөг ханш гэдэг маань өөрөө эдийн засгийнхаа эрэлт нийлүүлэлтээс уян хатан тогтох хэдий ч огцом савлагаатай үед Төв банкнаас оролцож явна гэж л. Тэгэхээр ийм тогтолцоотой байна гэсэн л гэж ойлгож болно. 


2 дахь асуултын хувьд бол угаасаа өнөөдөр бол бэлэн валют дээр бол угаасаа хязгаарлалтууд байгаа. Гаалиар орж гардаг бэлэн валютын хэмжээ нь бол угаасаа тодорхой дүнгээр байдаг. Жишээлбэл 5000 долларыг бэлнээр авч гарна гэдэг юм уу ингээд мэдүүлээд явдаг. Хязгаар нь бол байж байдаг. Энэ хууль дээр орсон нэг шинэ заалт бол макро зохистой бодлогын хүрээнд хэрэв эдийн засагт огцом орох гарах урсгал үүсэх юм бол одоо ер нь бол орох гэхээсээ илүү гарах урсгал дээр л ярина л даа. Гэнэт валют зугтаах маягаар гарах урсгал дээр нь бусад одоо олон улсын байдаг жишгийн дагуу хязгаар тогтоож болно. Энэ нь макро зохистой бодлогынхоо хүрээнд гарч ирнэ гэж байгаа юм. Болно гэсэн юу ерөнхий заалт байгаа. Тэгэхээр заавал энэ арга хэмжээг заавал авч байх. Одоо жишээлбэл 1997 онд Азийн хямралын үеэр бол зарим нэг улсууд ийм арга хэмжээ авч байсан. Валют урсах үед бол өдөрт гардаг валютын хэмжээ гэдэг юм уу нэг удаа гарах дээд хязгаарын хэмжээ гэдэг юм уу ийм маягаар бол тийм зохистой харьцааны үзүүлэлт тогтоож өгч явж байсан ийм туршлагыг энэ хүрээндээ ийм макро зохистой бодлогоор ийм арга хэмжээ авч болно гэсэн ийм заалт л орж ирсэн байгаа юм. 

Д.Дамба-Очир: Үнэнбат нэмж хариулах уу? 5 номер. 

Ж.Үнэнбат: Тэр банкнууд дээр байж байгаа данстай холбоотой үйл ажиллагаа бол ерөөсөө энэ хуультай огт хамаагүй байх гэж бодож байна. Өөрөөр хэлбэл татварын хууль тогтоомж ч юм уу эсхүл шүүхийн шийдвэр гүйцэтгэхтэй холбоотой бусад хууль тогтоомжуудаар энэ ийм зохицуулалт гарч ирж байгаа гэж үзэж байна. 

Д.Дамба-Очир: 5 номерыг дахиад өг дөө чи нэг бүтэн хариул даа. 

Ж.Үнэнбат: Энэ хууль тогтоомж бол ерөнхийдөө 1994 онд батлагдсан харьцангуй либерал валютын чөлөөт урсгалыг бий болгосон энэ хууль тогтоомжийг дордуулсан заалтууд их байгаа. Тийм учраас энэ хууль бол ерөнхийдөө бараг шаардлагагүй гэсэн ийм хандлагатай байгаа. Тийм учраас бид нар аль болохоор энэ дордуулсан заалтуудыг нь хасна болохгүй бол энэ хуулийг бол буцааж татсан нь дээр байх гэсэн ийм байр суурийг банкны холбоо илэрхийлсэн. 

Д.Дамба-Очир: М.Оюунчимэг гишүүн нэмж хариулах уу? Дордуулсан заалт, хууль буцаана гэж ямар юм байх вэ наадах чинь. Хууль санаачлагч нь хариулъя. 

М.Оюунчимэг: Энэ Банкнуудын холбооны ерөнхийлөгч Үнэнбат гуай тэгээд нэг сонин юм яриад байх юм. Хэлэлцүүлэгт орохоороо та шал өөр юм яриад энд орж ирэхээрээ нэг өөх ч биш булчирхай ч биш битгий нэг балай юм яриад бай. Өөрөө юмаа ч ойлгохгүй юм. Өчигдөр бид нар өнгөрсөн долоо хоногт өнгөрсөн хаврын чуулганы хэлэлцүүлэг хийх үед Монголын бүх топ арилжааны банкнуудын удирдлагуудтай уулзсан. Бүгд хэлж байгаа байхгүй юу. Энэ Валютын зохицуулалтын тухай хуулиа та бүрэн шинэчлэн найруулж яаралтай батлах хэрэгтэй. Монголын төр Монгол Төв банк 1 доллар 1 төгрөг хэдэн доллартай тэнцэх ёстой юм бэ огцом хэлбэлзсэн үед бид одоо бодлого боловсруулагчид ч энэ зах зээлд үйл хөдлөл явуулж байгаа хүмүүс ч гэсэн бас тодорхой оновчтой сонголт хийх тийм ойлголттой байхгүй бол манайх одоо юу хаана болох гээд байгаа нь тодорхойгүй байгаад байна гээд. Бүгд тэгж хэлээд үүнийгээ та бүхэн шинэчлэн оруулж ир гээд санал нэгдсэн байхад та энд орж ирэнгүүтээ тэс хөндлөн юм яриад байна. Үүнийг чинь харин би ойлгохгүй байна шүү. 


Ер нь бол З.Нарантуяа гишүүн та мэдэж байгаа. Бид бол сая энэ Олон улсын валютын сангийн хөтөлбөрт хамрагдах үед ч гэсэн ер нь түүнээс өмнө нь ч гэсэн саарал жагсаалтад орсон. Тэгээд олон улсын мөнгө угаах терроризмтой тэмцэх газраас манайд 40, 50 зөвлөмж өгсөн. Энэ зөвлөмжтэй холбоотой энэ заалтуудыг бид бас энэ Валютын зохицуулалтын тухай хуулийн шинэчилсэн найруулгаараа бас оруулж ирж байгаа. Энэ юу юм бэ гэхээр сая тэр Лхагвасүрэн ерөнхийлөгчийн хэлдэг шиг гадагшлах их  хэмжээний мөнгө гадагшлах юм уу эсхүл огцом хэлбэлзэл одоо зах зээл дээр нэг тийм инфляц бага байхад савлалт байхгүй байгаад байхад гэнэт огцом савлалт хийх үед Монголбанк түүнийг зохицуулах энд оролцох эрх нь өнөөдөр хязгаарлагдмал байгаад байгаа шүү дээ. Бид нар мэднэ. 2009 онд гэхэд 1110 байсан доллар гэнэт 1730 ам.доллар 1 төгрөг ингэж тэнцэж ирсэн. Ингээд огцом байснаа буцаж буураад 1350 дээр тогтож байсан. Сая 2011 онд яасан билээ 1340 байсан доллар гэнэт 2000 хүрээд тэгээд буурсан энэ өөрөө эргээд мөнгө огцом ингэж хэлбэлзэх шалтгаанууд нь эргээд иргэдэд энэ эдийн засаг аж ахуйн нэгжүүдэд бол 300, 400 сая долларын алдагдал хүлээсэн аж ахуйн нэгжүүд хүртэл байгаа учраас бид энэ бүхэн дээрээ хяналт тавих ёстой. Төр гэж байдаг юм бол. 

Нөгөө талаасаа гадагшлах бас тэр саарал жагсаалтад орсон чинь өөрөө бас нэг юм хэлээд байгаа шүү дээ. Тэгэхээр энэ татварын бодлого энэ мөнгө угаахтай холбоотой энэ гадагшлах хөрөнгийн урсгалд үүнийгээ бид бас статистикийн хувьд хянаж мэддэг байх ёстой учраас бид энд зохицуулалтууд бол тодорхой оруулж өгсөн байгаа гэдгийг З.Нарантуяа  гишүүнд хэлмээр байна. 

Д.Дамба-Очир: Үнэнбат аа, яг, З.Нарантуяа гишүүн тодруулаарай. Би нэг ганц юм хэлье. Үнэнбат аа, ийм, ийм дордуулсан заалтуудыг бид нар хасах бодолтой байна. Болохгүй бол буцаана энэ тэр гээд чи шийддэг юм биш байхгүй юу. Ийм юм чи энд энд Байнгын хороон дээр орж ирж ярьж байж болохгүй. Ажлын хэсэгт нь ороод ажиллаад яв. Одоо бол хэлэлцэх эсэхийг нь шийдэх л гэж ярьж байгаа дөнгөж. Хэлэлцэх эсэхийг нь шийдэх юм бол ажлын хэсэг байгуулагдаад явна. Тэр дотор нь чи ороод яв. Банкныхаа асуудлуудыг яриад яв. Түүнээс биш чи энд орж ирээд буцаах хасах юм чи ярьж суудаг энд биш л дээ. Чи зүгээр асуултад хариулаад яв. З.Нарантуяа гишүүн тодруулъя. 

З.Нарантуяа: Сая тэр Лхагвасүрэн захирлаас асууя. Угаасаа одоо энэ валютын Төв банкны хувьд бол энэ зах зээл дээр оролцоод нөгөө зах зээл эрэлт нийлүүлэлтээрээ ханш ингээд хэд болов энэ долоо хоногт 1 дэх өдөр энэ долоо хоногт Төв банкнаас зарлах ханшийн албан мэдээ бол ийм байна гээд оролцоод явдаг тийм ээ? Тэгээд эрэлт дутвал зах руу арилжааны банкнуудын дунд валютын зах ажиллаж байна. Тэгээд энд Монголбанк одоо ч гэсэн оролцоод л явж байгаа. Тэгэхээр чи түрүүн надад тэр нэг зохицуулалттай хөвөгч ханшийн дэглэмийг угаасаа барьж явж байгаа. Түүн дээр илүү Монголбанкны оролцоог нэмэх гэж байгаа юм шиг шинээр нэмэх гэж байгаа юм шиг ярихаар чинь би асуугаад байна л даа. Угаасаа зохицуулалттай ханшийн хөвөгч ханшийн бодлого явж байгаа хөвөгч ханшийг режим хэрэгжиж байгааг би мэдэж байгаа шүү дээ. Тэгээд яг юуг ... /үг тасрав/

Д.Дамба-Очир: Ганбат аа, чи хариулах уу? Чи яг нэг Хуулийн газрын дарга нь байна даа чи хуулиа оруулж ирж байсан. Чи нэг наадахаа хариулъя. 5 номер дээр суучих. 5 номерыг өгье. 5 номер, за байж байгаарай. Энэ асуулт асуух гишүүд дээр Баттөмөр гишүүнийг, Д.Эрдэнэбат гишүүнийг нэмээрэй. 4 номер юм уу? за 4 номер ажлын хэсгийн. 

Б.Ганбат: З.Нарантуяа гишүүнд илүү тодорхой бас энэ хуулийнхаа заалттай хариулъя гэж бодож байна. Энэ хууль дээр хуулийн 5 дугаар бүлэг дээр Засгийн газар ямар эрх, үүрэгтэй байх юм, Монголбанк ямар эрх үүрэгтэй байх юм, Санхүүгийн зохицуулах хороо ямар эрх үүрэгтэй байхыг тус тусад нь ингээд заагаад өгсөн байгаа. Тэгээд 16.2 дээр 16.1.2 дээр валютын биржийн болон биржийн бус захын үйл ажиллагааг зохицуулж хяналт тавина гээд. Тэгэхээр үүн дээр бол одоо валют гэдгийг бол Монголбанк бас нэг төрлийн бараа бүтээгдэхүүнтэй адилхан үзээд энэ дээр бол бирж байна. Бирж дээр тогтож байгаа үнэ ханшийг бол бирж өөрөө зарлах бас үүрэгтэй. Бирж зарлахаас гадна бирж дээр хэрэв огцом савлагаа үүсэх юм бол Төв банкны хувьд бол Монголбанк оролцоно, зохицуулна гэсэн ийм заалт байгаа юм. Одоо ийм байхгүй байгаа. 

Д.Дамба-Очир: З.Нарантуяа гишүүн танд хариулаад байх шиг байна таны асуултад. Б.Дэлгэрсайхан гишүүн асуултаа тавья. 

Б.Дэлгэрсайхан: Би 3 санаа асууя гэж бодож байгаа юм. Нэгэнт Валют зохицуулалтын ийм шинэчилсэн хууль орж ирж байгаа учраас энэ 2018 оны 6 сард 6 сарын 19-нд Ерөнхийлөгчөөс өргөн барьсан энэ Монголбанк дээр гадаадын хөрөнгө оруулалттай хуулийн этгээдийн төлбөр тооцооны дансыг байршуулах энэ заалтаа нэг мөсөн хийгээд энэ хууль дээр хийгээд өгч болдоггүй юм уу? яагаад вэ гэхээр тэртээ тэргүй гаднын хөрөнгө оруулагч нар арилжааны банканд итгэхгүй байгаа учраас энэ хууль орж ирсэн шүү дээ уг нь. Тэгээд Ерөнхийлөгчөөс өргөн барьсан гэдгээрээ унасан юм уу яасан юм. Үүнийг 1 дүгээрт энэ хуульдаа бас давхар оруулаад ингээд шийдээд явбал бид нарын яриад байгаа том валютын урсгалтай компаниуд чинь орж ирэх ийм боломж бололцоо бүрдэх юм биш үү гэдгийг 1 дүгээрт хэлэх гэсэн юм. 

2 дугаарт нэгэнт Валютын зохицуулалтын хуульд нэмэлт, өөрчлөлт оруулж ирж байгаа юм чинь Хөрөнгө оруулалтын банкны хуулиа хамт оруулж ирвэл яасан юм бэ хөөе. Уг нь өчигдөр бүлэг дээр ярьсан шүү дээ. Энэ хоёр чинь хамт байж наад валют зохицуулалтын хууль чинь бас нэг арай өөр хэлбэр дүрстэй болно. Дараа нь Хөрөнгө оруулалтын банкны хууль ороод ирэхээр дахиад энэ хуульд чинь нэмэлт, өөрчлөлт гээд ингээд юм явбал яах юм бэ? Дахиад л дөнгөж засаж залруулсан хуулиа дахиад нэмэлт, өөрчлөлт болгоод явах юм биш биз дээ. Тэгэхээр энд хамт оруулж ирж байж бас нэг төгс хууль болох юм биш үү гэдэг нэг ийм асуудал байна. 

3 дугаарт бол валютын гарах урсгал хязгаар тогтооно гээд байгаа юм. Тэгэхээр үүнийг чинь хөрөнгө оруулагч нар яаж харах юм бэ. Ер нь бол том валютын урсгалтай хөрөнгө оруулагчийн эмзэглээд байгаа юм чинь л энэ шүү дээ. Мөнгөө гаргаж чадахгүй танайх оруулахыг оруулаад тэгээд бид нэг томхон гаднаас юм хум авна эсхүл ашиг орлогоо шилжүүлнэ гэдэг юм уу ийм юм ороод ирэхээр нь ингээд энэ дээр нь хаалт тавихаар чинь үүнийг чинь хөрөнгө оруулагч нар яаж харах юм бэ үүнийгээ бодож байгаа юм уу?


4 дүгээрт бол би бас ийм юм бодож байна. Тэмээ гэхээр ямаа гэлээ гэж битгий ойлгоорой. Энэ С.Эрдэнэ гишүүний өргөн барьсан энэ Зээлийн хүүгийн дээд хязгаарыг нэг түвшинд барих хууль гэж нэг орж ирээд унагасан даа. Үүнийгээ нэг эргэж яахгүй юм уу? Уул нь бол энэ хэрэгтэй хууль байсан юм. Зүгээр одоо барьсан эзнээсээ болоод унасан юм уу яасан юм мэдэхгүй. Тэгэхгүй бол энэ чинь одоо энэ банк санхүүгийн байгууллагын мөлжлөг одоо үндсэндээ бол энэ хэдэн аж ахуйн нэгжүүдийг бол дампуурууллаа шүү дээ. Яах вэ өнөөдөр ингээд болж бүтэж байгаа юм шиг байгаа юм. Маргааш нөгөөдрөөс бол энэ банк бус санхүүгийн байгууллагуудын энэ өндөр хүү чинь өөрийг нь хэвтүүлнэ шүү дээ. Тэгээд үүний хариуцлагыг хэн хариуцах юм бэ? Би энэ банк энэ ямар юмны хороо билээ Санхүүгийн зохицуулах хорооноос асууя. 

Ер нь бол ингээд гадуур яриад байгаа нь бол зээлээ төлж байгаа хүмүүс бол бараг ховор гэж яриад байгаа юм. Төлөх ч боломжгүй юм шиг байгаа юм. Тийм өндөр хүүтэй зээл аваад төлнө ч гэж ямар юм байх вэ дээ. Үүндээ эртнээс их зөв зохицуулалт хийхгүй бол тэгээд нөгөө өмнө нь 2006, 2007 онд гарч байсан хадгаламж зээлийн хоршоо шиг юм болоод тэгээд сүүлдээ жагсаал цуглаан болоод тэгээд хүний аваад идсэн мөнгө тэгээд сайн дураараа өгсөн улсууд эд нарын хоорондох маргааныг Засгийн газраас шийдэж оролцоод ингээд бас нэг нуруундаа ачаа үүрэх юм биш биз дээ. Энэ чинь зах зээлийн зарчим чинь ингээд алдагдаад байгаа байхгүй юу. Энэ үүнийгээ цогцоор оруулж ирж шийдэж ... /минут дуусав/

Д.Дамба-Очир: Хөрөнгө оруулалтын банкны хууль хэлэлцэх эсэхийг шийдсэн ерөнхийдөө ажлын хэсгүүд нь ажиллаж байгаа. Одоо ер нь энэ хуулийг хэлэлцэх эсэхийг нь шийдэх юм бол цуг хэлэлцээд явъя гэж байгаа тэр бол ингээд явна. С.Эрдэнэ гишүүний, үгүй ээ үгүй Монголбанк хариулна. С.Эрдэнэ гишүүний арилжааны банкны хүүгийн дээд хязгаарыг тогтоох гээд хууль бол чуулган дээр дэмжигдсэн. Манай Эдийн засгийн байнгын хороон дээр ажлын хэсэг байгуулагдсан. Ажлын хэсгийг Ж.Ганбаатар гишүүн ахалж байгаа. Тэнд орж болно. Ингээд явж болно шүү гэж би Б.Дэлгэрсайхан гишүүнд хэлэх гэж байгаа юм хариулах гэж байгаа юм. 4 номер Монголбанк хариулъя тэр юунд нь. 

Б.Лхагвасүрэн: Яах вэ энэ хуулийн анхны төсөл дээр 10.4 гээд заалт гээд таны саяын санал бол явж байсан юм. Тэгээд сүүлд ажлын хэсэг дээр мөн Засгийн газраас энэ заалтыг хасъя гэсэн санал гараад тэгээд хасагдсан. 

Д.Дамба-Очир: Б.Дэлгэрсайхан гишүүн тодруулъя. 


Б.Дэлгэрсайхан: Яагаад хасаж байгаа юм бэ, угаасаа энэ чинь урд нь ингээд хууль орж ирээд нэгэнт энэ яг хуулийн чинь нэг концепц адилхан байгаа учраас Монголбанк өөр дээрээ бас нэг ер нь арилжааны банкны эрсдэлээс айгаад байгаа учраас нэгэнт энэ том компаниуд стратегийн хөрөнгө оруулагч нарт бол ийм Монголбанк дээрээ данс нээх юмыг нь дэмжээд энэ хуульд оруулбал яасан юм бэ яасан юм бэ гэдэг санаа байгаа юм. Яагаад хасагдаж байгаа юм тэгээд гаднын хөрөнгө оруулагч нарын итгэхгүй байгаа юмыг чинь ядаж Төв банк дээрээ авчхаад дараа нь Хөрөнгө оруулалтын банкны хууль гараад ирэхээр тэр рүүгээ шилждэг юм уу яадаг юм ингэхгүй бол наад валютын урсгал чинь ялгаагүй л энэ хэвээрээ байна. Мөнгөтэй хүмүүсийг оруулж ирье л гэсэн санаа шүү дээ. Тэгээд нэг ганц заалт хийхэд болохгүй юм байхгүй шүү дээ. 

Д.Дамба-Очир: Ажлын хэсэг гарахаар тэнд нь ороод яваарай тийм ээ. Сангийн яам л эсэргүүцээд байгаа юм. Зоригтбатаа чи нэг хариул даа 1 номер. Сангийн яамны Санхүүгийн бодлогын газрын дарга хариулъя яагаад та нар эсэргүүцээд байгаа юм бэ гэдгийг. 

Ц.Зоригтбат: Энэ 10.4 дэх заалт гээд үүн дээр бол Монголбанк Монгол улсын эдийн засаг төсвийн орлогын бүрдэлтэд чухал ач холбогдолтой стратегийн хөрөнгө оруулалт оруулагч эдийн засгийн харьяат бус этгээдэд данс нээж арилжааг гүйцэтгэж болно гэсэн ийм заалт орж ирснийг бол Засгийн газраас дээр хасах санал өгөөд хасагдсан юм байна байгаа. Тэгэхээр бол өөрөө данс нээж удирдах үүрэг бол ер нь олон улсын стандартаар бол Төв банкны үүрэг бол биш байдаг. Арилжааны банк дээр дансаа нээгээд гүйлгээ хийгээд явах боломж нь бол чөлөөтэй гэж Сангийн яам харж байгаа. 

Д.Дамба-Очир: М.Оюунчимэг гишүүн товчхон хариулаарай. М.Оюунчимэг гишүүн. 

М.Оюунчимэг: Б.Дэлгэрсайхан гишүүн энэ Ерөнхийлөгч болохоор юм уу эсхүл одоо Б.Ундармаа болохоор М.Оюунчимэг болохоор гэж ярьж болохгүй шүү дээ. Үүнийг бид нар яг эдийн засаг зах зээл цаг үе нөхцөл байдал гадаад дотоод хөрөнгө оруулагчтай хэлэлцүүлгээс харж байж асуудалд бол хандаж байгаа. Түүнээс хэн нэгэнд тийм амбицтай ингэж хандсан юм бол огт байхгүй энэ хууль дээр. Ерөнхийлөгчийн тэр нэмэлт, өөрчлөлтөөр оруулж ирсэн тэр Засгийн газартаа хөрөнгө оруулалтын гэрээтэй стратегийн орд бүхий ашигт малтмалыг эзэмшиж байгаа тэр хөрөнгө оруулагчдын валютын дансыг Монголбанканд нээж болно бүртгүүлж болно гэсэн байгаа юм. 

Гэхдээ Монголбанканд биш арилжааны банкнуудад ер нь энэ гадаадын томоохон хөрөнгө оруулагчдын ялангуяа стратегийн ач холбогдол бүхий орд дээр хөрөнгө оруулалт хийсэн энэ хөрөнгө оруулагчид Монгол Улсын арилжааны банкнуудаар дамжуулж данс гүйлгээгээ хийнэ гэдгийг бол энэ хуулиараа зохицуулаад оруулж өгөх нь зөв гэж бодож байгаа. Засгийн газар тэр 10.4 дээр энэ бол эргээгээд хөрөнгө оруулагчдыг үргээх дээрээс нь нөгөө Засгийн газартаа хөрөнгө оруулалтын гэрээгээ зөрчих ийм асуудал байгаад байгаа юм гэсэн үүднээс бид нарт санал ирүүлсэн байна лээ. Гэхдээ энэ бол зүгээр л Засгийн газраас ирсэн санал. Одоо ажлын хэсэг гараад ажлын хэсэг дээр үүнийгээ бид бас гишүүдээс гарсан саналаа тусгаад цааш нь боловсронгуй болгоод ингээд батлахын өмнө явна шүү дээ. Тэгэхээр тэр заалтыг бол оруулах нь бас зүйтэй юм байна гэж бид нар харж байгаа. 

Гэхдээ Төв банк дээр биш арилжааны банкнууд дээр гээд байгаа. Гэхдээ манай арилжааны банк өөрөө бас бусдын мэдээллийг нууцлах арилжааны банк өмнөх тэр гаргасан алдааг давтахгүй байх энэ тэр дээр бас энэ чанаржуулах асуудлууд байгаа учраас үүнийг бид явцын дунд Татварын ерөнхий хуультайгаа ч юм уу уялдуулаад ингээд хийх бололцоо байгаа. Тэгээд үүнийг бол бид нар энэ заалт болгоод оруулна. Тийм учраас энэ дээр тэгж улс төржүүлэх үүднээс хандахгүй байхыг хүсэж байна. 

Д.Дамба-Очир: Одоо наадахаа боль. Гишүүдээ одоо больё. 10.4 дээр орсон юм байна шүү дээ хар даа. Та нар наад хуулиудаа хар даа. Монголбанк Монгол Улсын эдийн засан төсвийн бодлого орлогын бүрдэлд чухал ач холбогдолтой стратегийн хөрөнгө оруулагч эдийн засгийн харьяат бус этгээдэд харилцан тохиролцсоны үндсэн дээр валют данс нээх төлбөр тооцоо гүйцэтгэж болно гээд 10.4 дээр заасан л юм байна. Тэгээд үүнийгээ бол ажлын хэсэг дээрээ яриад л яв л даа сүүлд нь тийм ээ. Ж.Бат-Эрдэнэ гишүүн асуултаа тавья. 

Ж.Бат-Эрдэнэ: Энэ хууль маань зайлшгүй одоо зах зээлийн хүрээнд хийгдэх шинэчлэгдэх зайлшгүй орж ирж байгаа хууль. Энэ хуулийн гол логик маань яг хэний эрх ашгийг голчлон хангаад байна гэдэг дээр бас нэг сайн хэлж өгөөч. Ер нь бол мэдээж бизнес эрхлэгчид хөрөнгө оруулалт талаасаа бол нэлээн таатай нөхцөлийг бий болгосон хууль байх ёстой гэж ойлгож байгаа. Энэ байдлыг харахад бол Үнэнбат ерөнхийлөгчийн яриад байгаа энэ тэрийг хараад байхад бас нэлээн банк тал руугаа жаахан халтай юм байна уу үгүй юу? Тэгээд энэ тал дээр нэг жаахан ялгаад хэлээд өгөөч 1 дүгээрт. 

2 дугаарт аливаа эдийн засаг бол одоо төрийн зохицуулалт зайлшгүй байх ёстой гэдэг дээр бол ойлгомжтой. Энэ зохицуулалтыг бол зайлшгүй хийж байх ёстой. Төрийн хатуу бодлого байна уу ямар бодлого байна. Ямар ч байсан зохицуулалтыг бол зайлшгүй орох ёстой энэ бодлогод. Тэгэхээр энэ валютын зохицуулалтынхаа бодлого дотор төрийн зохицуулалт маань хэр орсон юм бэ бид нарын хамгийн гол яриад байгаа асуудал бол одоо жишээ нь энэ том, том уурхай үйлдвэрлэл эндээс орж валют гадагшаа гараад явж байгаа гэсэн нэг асуудал байж байгаа 1 дүгээрт. Үүнийг бид нар яаж зохицуулалтаар дотогш нь оруулж ирж байгаа юм бэ? 

2 дугаарт хөрөнгө оруулалтынхаа зохицуулалтыг яг яаж хийж байгаа юм бэ? Наашаагаа хөрөнгө оруулалт нь бий болж байдаг буцаад урсгал нь гараад явахгүй энэ зохицуулалтыг одоо хэр зохицуулж орж ирж байгаа юм бэ? 3 дугаарт хүүгийнхээ асуудлыг хэр барих тал дээр байгаа юм бэ? 4 дүгээрт нөгөө төгрөгтэйгөө харьцах ер нь бол бид нар төгрөгөөрөө гол гүйлгээгээ бол хийх ёстой шүү дээ. Үүнийг яаж зохицуулах юм бэ? Тэгээд нөгөө ченжүүдийн асуудал байж байна. Бидний одоогийн харж байгаагаар бол ченжүүд дээр нөгөө хүүгийн чинь асуудал нөгөө валютын ханшийн асуудал чинь тэнд ер нь гол үйл ажиллагаа явагдаад байна. Тэгэхээр энэ валютын зохицуулалтаар үүнийгээ яаж ер нь хэр барьж байгаа юм бэ гэсэн ийм нэг хэдэн асуудлууд байна. Тэгээд тэр валютын нөөц бүрдүүлэх дээр ер нь наадах чинь хэр байж байгаа юм бэ, хэр зохицуулалт орж ирж байгаа, хөрөнгө оруулалттайгаа хэр уялдаж байгаа гэдэг тал дээр л хариулт өгөөч гэж. Баярлалаа. 

Д.Дамба-Очир: Монголбанк 4 номер Лхагвасүрэн хариулъя. 

Б.Лхагвасүрэн: Ж.Бат-Эрдэнэ гишүүний асуултад хариулъя. Тэгэхээр энэ хуулийн 5 дугаар бүлэг дээр энэ валютын зохицуулалтын талаар төрийн байгууллагуудын хэрэгжүүлэх бүрэн эрх гээд ийм том бүлэг байгаа. Энэ бүлэг дотор бол Засгийн газрын эрх үүрэг, Монголбанкны эрх үүрэг, өөр бас нэг зохицуулалтын байгууллага болох Санхүүгийн зохицуулах хорооны эрх үүрэг гээд тус тусад нь ингээд зааглаад юуг зохицуулж яаж оролцох вэ гэдгийг нь бүгдийг нь заагаад өгсөн учраас нэлээн дэлгэрэнгүй зохицуулалттай болж сайжирч байгаа ийм нэмэлт, өөрчлөлт байгаа. 

Таны нөгөө асуусан орох гарах урсгал дээр бол яг орох гарах урсгалын талаар бол энэ дээр нарийн заалтууд байхгүй. Гэхдээ бол ерөнхийдөө Монголоос гарч байгаа экспортын бүтээгдэхүүний орлого бол Монголдоо ордоггүй. Ордоггүй гэдэг нь бол энд зарагддаггүй зах зээл нь угаасаа гадаадад байгаа. Тэндээс орж ирж тэнд олсон орлого нь өөрөө яаж буцаж Монгол Улс руугаа орж ирэх вэ гэдэг тал дээр бол угаасаа энэ хууль анх гарахдаа л дээд доод хязгаар ч юм уу хориглосон заалт байхгүй учраас бол энэ бүгд нь нээлттэй байгаа. Зүгээр одоо үүн дээр шинээр бий болж байгаа гол заалт болохоор ханш гэдэг маань нэг төрлийн бараа бүтээгдэхүүнтэй адилхан бүтээгдэхүүн. Тэгээд зах зээл дээрээ яаж ханш тогтох вэ гэхээр бирж болон биржийн бусаар энэ бол ханш арилжаалагдаж ханш тогтож болно. 

Хэрэв бирж дээр тогтсон ханш бол өөрөө бирж нь өөрөө зарлаад явна. Өнөөдөр бол валют эрэлт нийлүүлэлтээр ямар ханш тогтов өнөөдрийн ханш гээд. Одоо бол иргэд бол юу гэж ойлгодог вэ гэхээр Монголбанк нэг ханш зарладаг. Монголбанкны ханш бол албан ханш ч юм уу Монголбанкны тэр ханш бол тэр бүтээгдэхүүний үнэ гэж ойлгодог. Гэтэл бол Монголбанк бол өөрөө зарлаж байгаа боловч энэ нь Монголбанкны зарлаж байгаа ханш маань өөрөө тэр бирж дээр болон биржийн гадуур тогтсон ханшийг нэгтгээд мэдээлэл маягаар Монголбанк ингээд явж байгаа. Тэгэхээр бол энэ ханш маань өөрөө бирж дээр хэрэв тогтдог бол биржээр өөрөө зарлагдана гэж хэлэх гэж байгаа юм. 

Төгрөгөөр гүйлгээ хийх үндэсний мөнгөн тэмдэгтээр гүйлгээ хийх тухай хууль маань өөрөө энэ хуультай цуг ороод явж байгаа учраас нэг бүлэг болоод заалт болоод явж байгаа учраас энэ хууль дотроо цуг явж байгаа. Монгол улсын нутаг дэвсгэр дээр бол бүх төлбөр тооцоо гүйлгээ гэрээ бол төгрөгөөр хийгдэх ёстой гэсэн ийм хуулийн заалтыг бол оруулаад өгсөн байгаа. 

Банк бустай холбоотой таны ярьж байгаа валют солих цэгийн үйлчилгээ зөвшөөрөл авсан банк бус санхүүгийн байгууллагуудын хянах зохицуулах үйл ажиллагаа нь бол Санхүүгийн зохицуулах хороон дээр байж байгаа. Санхүүгийн зохицуулах хороо нэмж хариулт өгөх байх. 

Д.Дамба-Очир: Хэдэн номер байна вэ? 3 номер Баярсайхан. 

Д.Баярсайхан: Яах хуулийн төсөл дээр бол арилжааны 2 хэлбэр тусгагдсан байгаад байгаа. Биржийн буюу биржийн бус гээд. Биржийн бус арилжаанд нь бол фьючерс гэрээ форвард, своп гээд ийм хэлцлүүд байгаад байгаа. Санхүүгийн голчлон үүсмэл ийм хэлцлүүдийг зохицуулахаар байгаа. Үүн дээр бол Санхүүгийн зохицуулах хорооны зүгээс өөрсдөө хяналт зохицуулалтаа тавиад явна. Дээрээс нь тэр банк бус санхүүгийн байгууллагууд хорооноос тусгай зөвшөөрөл авдаг. Тэгээд энэ дотроо ерөнхий тусгай зөвшөөрөл дотроо валютын үйл ажиллагаа эрхлэх нэмэлт тусгай зөвшөөрөл бас авдаг байгаа. Энэ этгээдүүдэд бол Санхүүгийн зохицуулах хорооноос хяналт зохицуулалтыг нь тавина гэсэн ерөнхий төсөөлөлттэй хуульд төсөөлөгдсөн байгаа. 

Зүгээр яах вэ зүгээр ер нь Үнэт цаасны тухай хууль, Банк бус санхүүгийн байгууллагын үйл ажиллагааны тухай хууль, Үндэсний мөнгөн төгрөгөөр гүйлгээ хийх гээд энэ хуулийн зохицуулалтуудыг хараад байхад бол нэлээдгүй бас хуулийн өөрчлөлтүүд орох ёстой байх. Бид нарын төсөөлж байгаагаар бол дагаж мөрдөх нөгөө хуулийн өөрчлөлтүүд дээр эд нар нь тусгаад явах байх гэсэн ийм ойлголттой байгаад байгаа. Ер нь бол бас түрүүн З.Нарантуяа гишүүн ч бас асууж байсан. Биржийн тухай зохицуулалт нь бол Үнэт цаасны тухай хуулиар бол бас Санхүүгийн зохицуулах хорооны бас чиг үүрэгт бас хамаардаг бас нэлээдгүй функцууд байгаа. Тэгээд үүнийг бол хуулийн хэлэлцүүлгийн шатанд бол ярилцаад явах байх. 

Б.Дэлгэрсайхан гишүүний хувьд түрүүн бас банк бус санхүүгийн байгууллагуудын үйл ажиллагааны тухай асууж байсан. Тэгээд яах вэ Банк бус санхүүгийн байгууллагын үйл ажиллагааны тухай хуулиар бол яг өнөөдөр бол үйл ажиллагаа явуулж байгаа банк бусууд маань бол өөрийн хөрөнгөөр бол эрсдэлээ хүлээдэг гэдгийг ойлгох хэрэгтэй байх. Юу гэж байна гэхээр бусдаас хөрөнгө татан төвлөрүүлдэггүй өөрөөр хэлбэл хадгаламж авдаггүй ямар нэгэн эрсдэл тохиолдох юм бол банк бус санхүүгийн байгууллага өөрөө эрсдэлээ тэр өмчлөгч нь хүлээнэ гэсэн. 

Д.Дамба-Очир: Микрофоныг нь жаахан багасгаж өгөхгүй бол пар, пар гээд байна. Зүгээр нэг юм хэлэх гээд байна шүү дээ сая Ж.Бат-Эрдэнэ гишүүний ярьж байгаа аягүй зөв байхгүй юу. Гарсан бүтээгдэхүүн чинь тэр хэмжээгээр мөнгө нь орж ирэхгүй л байгаа байхгүй юу. Ерөөсөө түүнийг л ярьж байгаа шүү дээ. Эрдэнэт үйлдвэрийг болохоор би захирал байхад намайг Сангийн яамнаас дуудаж авчирч байгаад л гадаадад байсан дансыг маань хаалгаж л байсан. Бүгдээрээ л орж ирдэг шүү дээ. Тэрбум гаруй доллар л өнөөдөр ирж байгаа шүү дээ Эрдэнэтээр. Яагаад Оюутолгой оруулж ирдэггүй юм бэ? Яагаад бусад компаниуд нь оруулж ирдэггүй юм бэ? Гадаадынх болохоор яагаад орохоо больдог юм бэ? Асуудал түүнийг л яриад байгаа шүү дээ. Б.Ундармаа асууя. 

Б.Ундармаа: Та бүхэнд өглөөний мэнд хүргэе. Энэ хуулийг бол яах вэ дэмжиж байгаа. Цаг үеэ олсон бас яг хийх шаардлагатай шинэчлэл хийх ёстой шинэчилсэн найруулга хийгдэх ёстой хууль гэж үзэж байгаа. Үүнтэй зэрэгцээд бид бас ярьж байсан. Эрдэнэсийн сангийн хуулийг бас оруулж ирэх ёстой гэж байгаа. Тэгээд энэ хууль дээрээ бол бас ажиллаж байгаа байх гэж бодож байна. Асуулт байна. Монголбанкнаас тусгай зөвшөөрөл авсан хуулийн этгээд валютын биржийн үйл ажиллагаа эрхэлнэ гэж байгаа юм. Хэчнээн ийм валютын бирж байгуулагдах юм бэ үүн дээр тодорхой заагаагүй байна. Валютын биржийн үйл ажиллагаа эрхэлнэ гээд ерөнхийд нь л заасан байгаа юм. Үүнийгээ 1 дүгээрт одоо тодорхой болгооч. 


Энэ хууль маань өөрөө зөвхөн одоо санхүүгийн мэдлэгтэй хүмүүс биш жирийн ард иргэд хүртэл уншихад ойлгомжтой байх учраас энэ дээр бол бас тодорхой юмнуудаа заагаач гэж ингэж хэлмээр байна. 2 дугаарт нь бол энэ дээр бас ийм байна. Гадаад гүйлгээний тайлангийн хэсэг дээр бол эдийн засгийн харьяат нь эдийн засгийн харьяат ингээд ийм байгууллага гэрээ хэлцэл хийсэн тохиолдолд гэрээ хэлцэл байгуулагдсанаас хойш 15 хоногийн дотор Монголбанканд цахимаар эсхүл цаасаар бүртгүүлнэ гэж байгаа юм. Үүн дээрээ тодорхой хэм хэмжээ заахгүй юм уу? start-up юм уу ийм одоо компаниуд хүртэл анх байгуулагдаж байгаа компаниуд үйл ажиллагаа явуулахад тэр болгоныхоо тэр одоо жижиг тайлан мэдээг хүртэл бүртгүүлэх болж байгаа юм уу энэ дээр бол бусад орны жишээг бол та нар маань тодорхой зааж өгсөн байна. Түүн дээр чинь хугацаатай байна. Тоо хэмжээ нь байна. Тэгэхээр үүнийгээ бас тодорхой болгооч. 


Ер нь ард иргэд бол одоо аливаа юмыг бол бас хэтрүүлж ингэж хэм хэмжээг заадаг зөвшөөрөл лиценз аливаа юмны одоо үйл ажиллагаа аж ахуйн үйл ажиллагааг ерөөсөө дэмжихгүй байна гэсэн юмнууд бас гарч ирдэг. Эргээд хүртэл гаднаас оруулж ирэх гэж байгаа хөрөнгө оруулалт юм уу жижиг зээл гэрээ хэлцлийн хэм хэмжээг хүртэл одоо энэ дээр чинь бас хэтэрхий одоо хумих тийм цахим мэдээллээр авна гэсэн ийм байна. Тэгээд энэ үнийн дүн нь хэд юм бэ гэсэн ийм асуулт байна. 


Монгол Төв банкны хууль орж ирж байхад бол валют зохицуулалтын хуулиар бол одоо энэ валютын энэ зүйлүүдийг нөөц бүх юмыг удирдана гэж хэлээд Төв банкны хуульд бол бас оруулаагүй. Гэтэл үүн дээр бол яг валютаа удирдаж байгаа зүйл нь бол бас яг тодорхой бас биш байна гэсэн ийм 3 дахь зүйлийг бас хэлмээр байна. 


4 дүгээрт нь бол энэ сая бол ярилаа Лхагвасүрэн ерөнхийлөгч. Валют зохицуулалтын талаар төрийн байгуулалтын хэрэгжүүлэх бүрэн эрхийн талаар гээд. Тэгээд бүрэн эрхийг Засгийн газар валют зохицуулалтын талаарх бүрэн эрхийг хэрэгжүүлнэ гэж байгаа юм. Энэ чинь яг үнэндээ тэгээд Сангийн яам нь юм уу бүтцийн байгууллага нь хэн юм бэ? Эсхүл одоо Ерөнхий сайд нь юм уу Засгийн газар гэдгээ арай тодорхой зааж өгөхгүй юм уу? 3 дугаарт нь бол энэ дээр бол яах вэ Монголбанкны эрх үүрэг гээд ингэсэн байна л даа. Тэгээд яах вэ Монголбанк маань өөрөө бас онцгой бүрэн эрх үүрэгтэй бас байх ёстой шүү дээ энэ дээрээ хариуцаж байгаа төв байгууллагын хувьд бол. Хэрэв одоо ямар нэгэн бид нар энэ хуулийг ямар тохиолдолд гаргаж байгаа вэ гэхээр энэ онцгой валютын хямрал болох валютын ханш ямар нэгэн байдлаар огцом өөрчлөлт орох ийм үед онцгой эрхээ бас Төв банк өөрөө авч санаачилгыг гартаа байж байгаад магадгүй Төв банкны тэр дээр бол ямар зүйлүүд байх ёстой вэ гэвэл тэр Сангийн яаманд байгаа бусад одоо төрийн байгууллагад байгаа валютыг бас Төв банк өөрөө түүнийг бас хяналтдаа авч түүн дээр бол бас яаж зарцуулах вэ гэж. Хүссэн ч эс хүссэн ч одоо онцгой тохиолдолд онцгой байгалийн бэрхшээл энэ тэр тохиолдоход бензин шатахуун эм тариа улс эх орны аюулгүй байдал дээр бол одоо үүн дээр бол валютын ханш дээр бол бас интервенц хийх бүрэн эрх нь бол одоо Төв банканд хадгалагдах ёстой. Тэгэхээр энэ бүрэн эрхээ хэтэрхий бас одоо хавтгайруулж ийм байдлаар Засгийн газар тэр мэднэ энэ мэднэ гээд ингээд орхих ийм зүйл нь бас яах вэ оролцоо нь бол байх ёстой байх. Гэхдээ ийм, ийм зүйлүүдээ бас ... /минут дуусав/

Д.Дамба-Очир: Монголбанк тодруулаарай за юу. Монголбанк ханшийн асуудлаар нэг хариулт өгөөч. Ханш чинь явж өгч байна гээд байна. 


Б.Лхагвасүрэн: Эхлээд Д.Дамба-Очир даргын асуултад хариулаад дараа нь Б.Ундармаа гишүүний асуултад хариулъя. Тэгэхээр яах вэ сүүлийн нэг сарын хугацаанд бол ханш бол 100 төгрөгөөр нэмэгдсэн байгаа. Энэ талаар бол Монголбанк олон нийтийн мэдээллийн хэрэгслээр бас нэлээн тодорхой тайлбарыг бол хүргүүлсэн. Ерөнхийдөө дэлхий нийтийн хандлага ерөнхийдөө ийм байгаа. Дэлхийн 142 улсын одоо мөнгөн тэмдэгт бол долларын эсрэг сүүлийн 2, 3 сарын хугацаанд бол суларсан сүүлийн 1 жилийн хугацаанд бол сулраад байгаа бас. Тэгэхээр бол энэ хандлагын хүрээд бол ерөнхийдөө ийм зүйл ажиглагдаж байгаа. 

АНУ-ын долларын хувьд бол өөрөө Америкийн нөөцийн төв банкнаас нь байнга хүүгээ байнга өсгөж явж байгаа. Өнөөдөр бол 2,25 хувьд хүрсэн. Энэ нь өөрөө эргээд бусад улсуудаас долларыг Америк руу оруулах бусад улсуудаас зугтаж Америкт хөрөнгө оруулалт хэлбэрээр орох энэ хандлагыг бий болгож байгаа учраас бусад улсуудын хувьд бол доллар нэлээд гадагшилж урсгалаа дагаад ханш ингээд өсөөд байгаа. Монголбанкны хувьд бол ханшийг тогтворжуулах үүднээс бол бас арга хэмжээ авч байгаа. Ер нь бол арга хэмжээний үр дүн бас гарч эхэлж байгаа гэж бид нар харж байгаа. Учир нь гэвэл юу гэвэл одоо энэ сүүлийн 7 хоногийн хувьд бол ханш бол нөгөө өндөр хурдтай өсөж байснаа зогсоод эргээд бас буурч эхэлж байгаа. Өчигдрийн байдлаар бол дундаж ханш бол 2567 гээд ийм ханш дээр тогтсон байсан. Одоо 2, 3 төгрөгөөр буураад 70 гарсан байснаа одоо буцаад ингээд 60 руу ороод. Энэ хандлага бол цаашаа бас явагдах шинжтэй гэж бид нар харж байгаа. 

Дээр нь энэ Монголбанкны ажиллуулдаг энэ  BMATCH валютын цахим зах байдаг. Энэ зах бол бас сүүлийн үед зогссон байснаа нэлээн идэвхжиж байгаа. Тэгэхээр бол банк хооронд валютын арилжааны нэлээн идэвхтэй явж байна гэдэг маань эргээд энэ ханш бол тогтворжих ийм хандлагыг үзүүлж байна гэж Монголбанк харж байгаа. 

Б.Ундармаа гишүүний асуултад хариулъя. Тэгэхээр яах вэ Монголбанк энэ гадаад валютаар хийж байгаа гэрээнүүдийг өөр дээрээ авч бүртгэе. Цахимаар бүртгэе. Зүгээр бүртгэл хийе. Энэ нь өөрөө болохоор нийт гадаад валютын энэ статистик гадаад секторын статистикийг гаргахад их хэрэгтэй юм байна. Үүнийг нь Монголбанк өөрөө нэгтгэж гаргаад олон нийтэд мэдээлж байна гэсэн энэ хүрээндээ л хийгдэж байгаа ийм ажил. Энэ дотор бол мөнгөн дүнг нь бол одоо төчнөөнөөс дээш бол бүртгүүлнэ төчнөөнөөс бол бүртгүүлэхгүй ч гэдэг юм тийм нарийн юм байхгүй тодорхой юм байхгүй. Зүгээр нийт л бүх гэрээнүүд ямар гэрээнүүд байна ямар хугацаатай байгуулагдаж байна гэрээний дараа хэдий хугацаанд энэ мөнгө нь буцаж гарахаар байна гэдэг тэр төсөөллийг авах үүднээс л ийм бүртгэл хийгдэж байгаа нэгдсэн тоо баримт гаргах. 

Засгийн газартай холбоотой ийм тусгай бас хэсэг байгаа 15 дугаар зүйл гээд. Энэ дотор бол Засгийн газар ямар эрх үүрэгтэй байх юм, ямар хүлээж байх юм гээд байж байгаа. Тэгэхээр энэ Засгийн газар гэдэг дотор бол зөвхөн Сангийн яам гэлгүйгээр л Засгийн газрын бүх л бүгдийг байгууллагууд бүгдийг нь л хамруулж ойлгож байгаа. Монголбанкны хувьд бол угаасаа бид хэд өнөөдөр хийж байгаа ажил маань ойлгомжтой үйл ажиллагаа маань ойлгомжтой үүн дээр бол тийм нарийн Монголбанктай холбоотой нарийн нэмж өгсөн заалтууд бол байхгүй. Зүгээр энэ дотор бол гадаад онцгой нэг л заалтыг би танд уншиж өгөх гэсэн юм. 16.13-т байгаа Монгол Улсын гадаад валютын улсын нөөцийг нэмэгдүүлэх зохицуулах зорилгоор иргэд, хуулийн этгээдээс цэвэршүүлсэн алт, иргэд, хуулийн этгээд, санхүү ... /үг тасрав/

Д.Дамба-Очир: Б.Ундармаа гишүүн тодруулах уу, болсон уу тийм ээ? Б.Ундармаа гишүүнд 1 минут өгье тодруулах. 

Б.Ундармаа: Хэлсэн байгаа үүнийгээ бас нэмж хариулж хэлж өгөөч гэж хэлье. 2 дугаарт нь тодруулга дээрээ нэг юм хэлэхэд бол яах вэ мэдээж энэ хуулийг бид нар бас аягүй зөв зохистой сайн болоосой гэж Эдийн засгийн байнгын хорооны гишүүд энд бол бас саналаа хэлж байгаа гэж би хувьдаа бодож байна. 2 дугаарт валют гэдэг зүйл маань өөрөө доллар маань бүх ард иргэдийн халаас бүх ард иргэдийн амьдралд бас нөлөөлдөг учраас энэ ханшийн савлагааг ер нь ямар ч тохиолдолд зөв зохицуулагдаасай. Хэрэв валютын ханш ийм их савлах юм бол энэ дээр бол бас энэ хууль маань бас зөв зүйтэй гарсан байх юм бол энэ бас үр дүн нь бас сайн байна гэсэн ийм хүлээлтийг үүсгэж байгаа. Тэгээд энэ дээр бол бас тодруулга дээрээ бас нэг юм нэмж хэлэхэд Валют зохицуулалтын тухай хууль гэж гарсан байгаа. Дотроо энэ валют гэж юуг хэлэх вэ гэдэг энэ тодорхойлолт хоёроо нэг хараач. Хэрэв Валют зохицуулалтын хууль юм бол гадаад валютын зохицуулалт гэдгээ яриад доторх валют гэдэг дээрээ бол та нар төгрөгийн тухай хэлсэн байгаа юм. Гадаадад бол төгрөг маань өөрөө ... /үг тасрав/


Д.Дамба-Очир: Б.Ундармаа гишүүн санал хэллээ. М.Оюунчимэг гишүүн нэмж хариулъя гэсэн үү тийм ээ? М.Оюунчимэг гишүүн хариулъя. М.Оюунчимэг гишүүний микрофоныг өгье. 

М.Оюунчимэг: Товч хэлэхэд түрүүн Ж.Бат-Эрдэнэ гишүүн энэ хууль хэний эрх ашгийг хамгаалаад байгаа юм бэ гээд сая Б.Ундармаа гишүүн бас тэр онцгой эрхийг нээж өгөхтэй холбоотой ингээд асуудлууд яриад байна л даа. Нөгөө манай валютын зах зээлийн хэт савлагаа өөрөө өнөөдөр гадаад дотоодын хөрөнгө оруулагчдын итгэх илтгэлийг алдах бас болгоомжлох тогтворгүй байдал чинь өөрөө маш хэцүү байгаад байгаа шүү дээ. Тэгэхээр энэ өөрөө улсын ч эрх ашиг явж байна аж ахуйн нэгжүүдийн ч эрх ашиг явж байна. Жирийн иргэдийн нуруун дээр эргээд энэ валютын ханшийн хэт хөөргөдөл чинь илүү их дарамт болоод байгаа учраас эднийхээ эрх ашгийг хамгаалах үүднээс л энэ зах зээлийг энэ сектороо бүхэлд нь зохион байгуулалттай гэхдээ нөгөө зах зээлийн эдийн засгийн зарчмаа хатуу барьсан, төрийн оролцоог зохих түвшинд барьсан энэ нь өөрөө сая таны хэлдэг хэт хөөрөгдөх хиймэл тийм савлагаа үүсгэсэн тохиолдолд Төв банк тодорхой арга хэмжээ онцгой арга хэмжээ авдаг тэр онцгой эрхийг нь Валютын зохицуулалтын тухай энэ хуулиараа бас нээж өгч байгаа юм. Тэр нь өөрөө саяын таны хэлсэн дээр бол би хариулт болох болов уу гэж бодож байгаа юм. 

Валют гэдэг энэ тодорхойлолт дээр бол энэ дээр зөвхөн гадаад валютын тухай биш энэ чинь тодорхой бас заагдсан байгаа мөнгөжсөн алтыг гэх мэтчилэн яг валют гэж өөрөө юуг хэлэх юм бэ гээд Монголын газар нутагт явуулж байгаа. Тэгэхээр үүнийг та бас эндээс тодорхой харах байх. Гэхдээ саяын саналыг бид нар ажлын хэсгийн явцад бас тусгаад саналыг оруулах бол бололцоотой байгаа юм. Энэ дээр нэг хэлэхэд тэр 2001 орсон нэмэлт, өөрчлөлтийн 14.6 дээр аж ахуйн нэгж иргэд гадаадаас авсан валютуудаа Монголбанканд бүртгүүлнэ гэж ганцхан заалт орсон. Тэгсэн хэр нь гадаад гүйлгээтэй холбоотой статистик мэдээллийг төрийн эрх бүхий байгууллагад мэдээлэх нь тусгагдаагүй байгаа валюттайгаас бусад нь. Энэ нь юу юм бэ гэхээр саяын яриад байгаа гадаадын шууд хөрөнгө оруулалт, богино хугацааны тэр санхүүгийн хөрөнгө оруулалтууд, тэр үл хөдлөх хөрөнгийн худалдаа үйлчилгээ гэх мэт зүйлүүдтэй холбоотой статистик мэдээлэл өнөөдөр төрийн тэр хариуцаж байгаа эрх бүхий байгууллагад нь мэдээлэх тийм бололцоо энэ хуулиараа байхгүй байгаад учраас Валютын зохицуулалтын тухай хуульд үүнийг оруулж өгч байгаа гэдэг нь бас нэг энэ хуулийн онцлог байгаа юм шүү гэдгийг хэлэхийг хүсэж байна. 

Д.Дамба-Очир: Аж ахуйн нэгжүүд доллар валют ороод ирэхээр нь Монголбанк руу гүйнэ гэж ямар юм байсан юм бэ? Арилжааны банканд л түүнийгээ зүгээр Монголбанк нь мэдээлэл өгдөг юм байгаа биз дээ. Түүнээс та хэд тэгж хүндрүүлж болохгүй шүү тэр худлаа тэр доллар орж ирнэ үү байна уу ерөөсөө тэр Монголбанканд ямар хамаатай байна тэр арилжааны банкнууд нь л өөрсдөө оруулж ирдэг юм байгаа биз. Б.Баттөмөр гишүүн асуултаа тавиад явъя. 

Б.Баттөмөр: Би энэ өргөн барьсан 4 гишүүний нэг учраас надад нэг их асуугаад байх юм алга. Гэхдээ бид нар энэ хуулийг тал талаас нь сайн ярьж хийдэл багатай ийм сайн хууль гаргах шаардлагатай гэж ингэж үзэж байгаа. Энэ утгаараа бол юу гэхээр одоо болоод байгаа үйл явдалтай холбогдуулаад бас нэг хэдэн зүйл асууж тодруулах ийм шаардлага бол байна гэж. 1 дүгээрт нь энэ валютын ханш өсөөд байгаа гэдэг асуудал дээр бол энэ нэг тийм статистик ханшийн статистик гарсан байна лээ. 2012-2016 онд 780 орчим төгрөгөөр Монгол төгрөг ам.долларын эсрэг суларсан гэсэн ийм тооцоо. 2016-2018 оны энэ 10 сар хүртэл энэ сүүлийн үеийн энэ өсөлт энэ тэр орсон уу үгүй юу ямар ч байсан 480 орчим төгрөгөөр суларсан явж байна 500 гараад явж байгаа байх. Тэгэхээр энэ одоо Монгол төгрөг ингээд байнга суларч байдаг ийм гэдэг чинь өөрөөр хэлбэл бид үнэ цэнэгүй болоод байна гэсэн үг. Үнэ цэнэ байхгүй Монгол хүн үнэгүй Монгол Улс үнэгүй ийм л болоод байгаа юм. 

Ийм учраас энэ ханш тогтвортой байна гэдэг бол үнэхээр их том үнэ цэнэтэй зүйл юм. Энэ албан бус долларжилт гэж би Лхагвасүрэнгээс асуух гэж байгаа юм. Албан долларжилт одоо маш хүчтэй явж байна гэж ингэж. Та нарт ямар судалгаа байна вэ? Энд хэлж өгөөч 1 дүгээрт. 2 дугаарт 650 сая долларын интервенц хийсэн гэж байгаа юм. Ямар үр дүн гарч байна вэ? Энэ доллар маань арилжааны банкнууд дээр очоод яг тэр интервенц болоод явж байна уу эсхүл одоо нөгөө долларжилт руугаа яваад байна уу эсхүл одоо банкнууд нь өөрийнхөө өөрийн хөрөнгийнхөө хэмжээнд аваачаад худалдахгүй ийм юм яваад байна уу яг зориулалтаараа интервенц болж чадаж байна уу гэсэн 2 дахь асуулт байна Лхагвасүрэн. Энэ бол юу гэхээр үнэт цаасыг зогсоосноос 283 тэрбум төгрөгийн хүү төлөх боломжоос зайлсхийх юу бол хүү төлөхөөс зайлсхийлээ гээд. 

Гэтэл Монголбанкны богино хугацаатай үнэт цаасны хэмжээ 26 хувиар өссөн гэсэн ийм статистик гарсан байна лээ. Тэгэхээр энэ валютын чинь ханшид өөрөөр хэлбэл мөнгөний нийлүүлэлт чинь хэр зэрэг нөлөөлөөд байна вэ би бас нэлээн хүчтэй нөлөөлөөд байгаа юм болов уу гэсэн ийм асуулт байна. Энэ валют солих цэг гээд байж байгаа юм. Энэ валютын энэ зах зээлийг ер нь одоо манай Монголбанк яаж үүнийг барьж байна вэ, яаж хянаж байна вэ, ямар хяналт байна вэ энд юу болоод байна вэ? Мэдээж энэ валют сольж байгаа улсууд ашгийн төлөө явж байгаа. Энэ дээр чинь одоо ямар, ямар юм болж байна вэ? Энэ ер нь өөрөөр хэлбэл та нарын бодсон төлөвлөснөөс өөр үйл ажиллагаа энд явагдаад байна уу үгүй юу? Тодорхой эрэлт үүсгээд тийм зохиомол эрэлтийн тал руу оруулаад тэгээд илүү их тийм үр ашиг олох ийм юм яваад байдаг биш үү үүнийг ер нь зохицуулалтын ямар арга хэлбэрүүд яаж болох вэ? Үүнийг та бүгд бас ярьж өгөөч гэсэн ийм хэдэн асуулт байна. 

Д.Дамба-Очир: 4 номер Монголбанк Лхагвасүрэн. 

Б.Лхагвасүрэн: Б.Баттөмөр гишүүний асуултад хариулъя. Тэгэхээр яах вэ сүүлийн 1 сарын хугацаанд л энэ 100 төгрөгийн өөрчлөлт гарсан. Түүнээс биш оноос оны эхнээс хойш бол ерөнхийдөө нийтдээ 5,6 хувиар л Монгол төгрөгийн ханш сулраад байгаа юм. Тэгэхээр бол угаасаа манай гадаад худалдааны тэнцэл төлбөрийн тэнцэл урсгал тэнцэл энэ юмаа харах юм бол угаасаа эдийн засаг өөрөө ингээд энэ 2018 онд нэлээн идэвхжиж байгаа. Идэвхжиж байгаатай холбоотойгоор одоо тоног төхөөрөмж үйлдвэрийн түүхий эд эргэлтийн хөрөнгө бол импортоор нэлээн их орж ирж байгаа. Энэ нь юугаар илэрхийлэгдэж байгаа вэ гэхээр манай импорт одоо энэ 8 сарын байдлаар оны эхний энэ 8 сарын байдлаар 3,8 тэрбум долларт хүрсэн. Энэ нь өнгөрсөн онтой харьцуулах юм бол 40 хувиар өссөн харагдаж байгаа юм. 

Тэгэхээр тэгээд импортынхоо бүтцийг харах юм бол бараг 70-80 хувь нь бол тоног төхөөрөмж эргэлтийн хөрөнгө 20 хувь нь бол хэрэглээний бараа бүтээгдэхүүн одоо машин хувийн суудлын тэрэг байдаг юм уу эсхүл хүнсний бараа ийм эсхүл цахилгаан хэрэгсэл ч гэдэг юм уу ийм хэрэглээний бүтээгдэхүүн байгаа. Тэгэхээр эндээсээ энэ импортынхоо бүтцээр харах юм бол үйлдвэрийн тоног төхөөрөмж эргэлтийн хөрөнгө түүхий эд ингэж орж байгаа нь өөрөө эдийн засаг их идэвхэжсэн байна гэдгийг л илэрхийлж байгаа гэдгээрээ Монголбанк бол одоо ингэж л тодорхойлж байгаа. Тэгээд энэ үүднээсээ бол бид хэд бол нэгэнт ингэж ханш бол өөрөө дарамттай байгаа юм байна Монгол төгрөгийн ханш сулрах яагаад гэвэл эдийн засаг идэвхжээд тодорхой хэмжээний импорт өсөөд байгаа гэдгээрээ. 

Гэхдээ Монголбанк бол мэдээж үүнийг цааш нь огцом сулруулахгүй огцом савлагаа үүсгэхгүй байх үүднээс хангалттай нөөц бол бид нар барьсан байгаа. 2,8 тэрбум доллар. Энэ нөөц маань бол хангалттай савлагаа үүсэхгүй гэж л харж байгаа. Зүгээр таны түрүүний хэлсэн статистик тоо баримт нь 2012-2016 он, 2016 оноос хойш өнөөдөр юу болсон бэ гэхээр угаасаа иргэд бол сайн мэдэж байгаа. 2012 онд бол Монголбанкны өөрийнх нь албан нөөц бол бараг 4,5 тэрбум доллартай тэнцэхээр ийм албан нөөцтэй байна. Дараа нь Чингис бондоор 1,5 тэрбум доллар орж ирсэн. Хятадын Ардын банкнаас бараг 2 тэрбум доллар орж ирсэн. Дэм сан ч юм уу ингээд бас Самурай бонд эсхүл Гэрэгэ бондоор ч гэдэг юм уу ингээд орж ирэхээр дахиад бараг 2 тэрбум доллар орж ирсэн ингээд нийтдээ бараг 10 тэрбум долларын нөөцтэй байхаар ийм л эдийн засаг байсан. Тэгээд ханшаа нөгөө хатуу барих гэж их хэмжээний интервенц хийж зараад одоо энэ 2012-2016 онд бараг 10 тэрбум долларын интервенц хийсэн гэсэн статистик байгаа юм. Тэгэхээр ханшийг хатуу барихын төлөө ингэж их нөөцөө үрсэн. 


Тэгэхээр бол одоо бол бид сүүлд эдийн засгийг тогтворжуулах хөтөлбөр гаргасан дээр нь Олон улсын валютын сантай энэ өргөтгөсөн санхүүжилтийн хөтөлбөрийнхөө хүрээнд бид хэд ханшийг их хатуу барих гэж ингэж их нөөц гаргахгүй харин бол хангалттай хэмжээний нөөцтэй өндөр савлагаатай тийм биш ханштай тогтвортой байх ханштай байх ийм бодлого барьж байгаа учраас өнөөдөр бол ханш маань өөрөө ерөнхийдөө тийм их ийм 5,5 хувьд л ингэж суларч байгаа боловч бүр тийм 2 оронтой тоонд очихоор бусад улсуудтай харьцуулахаар тэгж сулраагүй л гэж л Монголбанк харж байгаа. Тэгээд таны түрүүний хэлсэн нөгөө Засгийн газар бол өөрөө бол өрөө багасгах үүднээс бол өр хийж Засгийн газрын бондоо гаргахаа больсон. Энэ ачаалал нь бол Монголбанк дээр ирээд байгаа юм. Банкнууд дээр байгаа чөлөөт эх үүсвэр мөн гадна дотнын хөрөнгө оруулагчдын эх үүсвэр бол хуучин Засгийн газрын бонд руу ордог байсан бол одоо тэндээсээ болиод Төв банкны үнэт цаас руу ороод өнөөдөр Төв банкны үнэт цаасны үлдэгдэл бол 4,3 их наяд төгрөг байна. Энэ ... /минут дуусав/

Д.Дамба-Очир: 4 номерт 1 минут нэмээд өгье товчхон хариулаад яв даа та хэд. 

Б.Лхагвасүрэн: Хэрэв Төв банк үнэт цаас гаргахгүй юм бол тэр Төв банкны үнэт цаасанд байгаа энэ төгрөг одоо хаашаа очих вэ гэвэл шууд ханш руу л очно. Гадаад валют болж хадгалах гэж л нөгөө зүтгэх учраас энэ рүү илүү их дарамт ирээд ханш илүү ихээр сулрах л ийм л учраас. Төв банкны хувьд бол ханшаа ингээд тогтвортой байх бол 2-хон л арга зам байгаа. Нэг нь бол нэг бол Төв банкныхаа бодлогынхоо хүүг өсгөөд Төв банкныхаа үнэт цаасны хэмжээг улам цаашаа нэмээд л ханш руугаа нөлөөлүүлэхгүй байх л ийм л арга хэмжээ авна. Эсхүл өөр дээрээ байгаа валютынхаа нөөцөөр илүү нөгөө интервенц хийгээд ингээд явах л. Тэгэхээр бол энэ 2 сонголтын бол илүү нөгөө Төв банкныхаа үнэт цаасыг гаргаад харин хүүгээ өсгөхгүй байх хүүгээ өсгөхөөр бол эргээд нөгөө сэргэж байгаа эдийн засагтаа дарамт учрах учраас энэ дээр бол хүүг өсгөхгүй байх ийм сонголтыг нь өнөөдөр Монголбанк аваад интервенцээ бол зохих хэмжээнд нь хийгээд явж байгаа гэж хэлмээр байна.  

Д.Дамба-Очир: Д.Эрдэнэбат гишүүн асуултаа тавья. 

Д.Эрдэнэбат: Эхний асуулт энэ М.Оюунчимэг нарын 4 гишүүн энэ Валютын зохицуулалтын хуулийг санаачилсан юм уу нэг эсхүл Монголбанк энэ гишүүдээр хууль санаачилдаггүй болохоор дамжуулж оруулж ирж байгаа юм уу гэдгийг надад нэг хариулт өгөөч. Энэ уг нь яг мэргэжлийн байгууллагын л хийх ёстой ийм ажил л даа. Тэгээд Монголбанк хууль санаачлах эрхгүй болохоор уг нь Сангийн яам оруулж ирэх ёстой юмыг гишүүд оруулж ирсэн гээд байхаар нь би гайхаад байгаа юм. Өнөөдрийн энэ ярьж байгаа сэдэв нь дандаа л гишүүдийн энэ мэргэжлийн улсуудын хоорондын маргаан мэтээр яваад байхаар энэ хууль их цаашаа явж муутай юм уу гэж би хараад байна. 

Энэ албан бус долларжилт гэж ер нь юу юм бэ энэ хаанаас гарч ирсэн нэр томьёо юм бэ? Зохиомол эрэлтээс үүссэн албан бус долларжилт гэдгийг би гайхаад байгаа юм. Албан долларжилт гэж юу юм бэ энэ дээр надад хариулт өгөөч. Тэгээд банкны гадуурх гүйлгээ мэтээс болоод энэ валют чинь бараг савж байна гэсэн ийм танилцуулгатай би санал нийлэхгүй байгаа юм. Ер нь валютын ханшийн зохицуулалтыг хийх нь зөв. Гэхдээ ганц нэг дутуу байгаа юм дээ хийнэ үү гэхээс валютын ханшийг хяналтдаа авлаа гээд иргэдийн авах халаасдаа авч гарч байгаа нэг хил гаалиар гарч байгаа 5, 10 долларыг нь шалгаад баахан хүнд суртал үүсгэх юм бол наадах чинь буруу тийшээ явна. Аж ахуйн нэгжүүдийн гаргаж байгаа гүйлгээ дээр бас хяналт тавиад юм болгоноо ил тод зарлаад ирэх юм бол наадах чинь бас буруу тийшээ явна. Бүртгэлийн тухай бол байж болно. Гэхдээ ямар хэмжээнд байх уу гэдэг бол бас нэг өөр. 

Ер нь бид нар сүүлийн үед бизнесийн нууц гэдэг хувь хүний нууц гэдэг рүү ерөөсөө дэндүү халдаж орох гээд. Дур дураараа аашлах гээд байгаагаа болих хэрэгтэй. Тэгээд үүнийг нэг гишүүд санаачилж орж ирээд үүн дээр улс төржиж байна гээд өөрсдөө улс төржихөө болих хэрэгтэй. Хэнд хэрэгтэй юм бэ энэ ер нь. 

Дараагийн асуулт би гол асуултыг асууя. Энэ экспортын бүтээгдэхүүнийг валютын орж гарах урсгалд ямар хяналт тавигдахаар энэ хуульд зохицуулсан. Энэ хуулиар зохицуулах юм уу Лхагвасүрэн өөр хуулиар зохицуулах юм уу үүнийг надад нэг хэлж өгөөч. Валютын энэ үүсмэл юм чинь би зүгээр иргэдийн 5, 10 цаасанд байгаа гэж ерөөсөө бодохгүй байгаа. Энэ валютын үүсмэл энэ хэрэгцээ хаанаас үүсээд байна вэ гэхээр ерөөсөө эдийн засгийн өсөлтөөс гарсан илүү мөнгө дээр валютын запросс үүсгээд импортын хяналт алдагдсанаас болж л үүсэж байгаа гол зүйл шүү дээ 1 дүгээрт шалтгаан тэр. 

2 дугаар шалтгаан нь бидний экспортын бараа бүтээгдэхүүний мөнгө борлуулалтын мөнгө тийм ээ урсгал дансаараа дотооддоо орж ирэхгүй байгаагийн шалтгаан өөрөөр хэлбэл тэнцэл чинь танайх хасах гарсан. Лхагвасүрэн сая үнэн хэллээ. Үнэхээр импортын запросс 40 хувь өснө гэдэг бол Засгийн газрын буруу. Импортын хяналтыг алдсан. Валютын хэрэглээг үүсгэсэн болохоос биш тэнд байгаа Найманшарга албан бус долларжилт хийж байгаа иргэн Дорж хоёр үүсгээгүй шүү үүнийг. Зааг ялгаагаа олмоор байна үүнийг. Энэ дээр надад нэг тодорхой хариулт хэлж өгөөч гэж би хүсмээр байна. 

Сая Сангийн яам одоо арилжааны банканд үнэт цаас өгөхөөс болиод өндөр хүүтэйгээс татгалзаад бүгдийг нь аваад буцаагаад Монголбанкны бондыг авч байгаа гэж байгаа. 4 их наяд төгрөг гарсан байна. Өөрөөр хэлбэл Монголбанк 4 их наяд төгрөг хэвлэсэн гэсэн үг. Энэ 4 их наяд төгрөг зүй бус хэрэглээг хөхүүлэн дэмжиж байгаа импортыг өдөөж байгаа. Энэ дээр ямар хяналт зохицуулалт цаашдаа явах юм бэ энэ 4 их наяд чинь цаашаа 8 их найд болох уу энэ дээр Монголбанкнаас 1 асуулт асуумаар байна энэ дээр надад нэг хариулт өгөөч гэж. Хэрэв яг гишүүдийн оруулж ирсэн асуудлаар энэ хууль орж ирэх юм бол ямар ч утгагүй хууль. Яах вэ энэ дээр нэг нэмэлт, өөрчлөлт оруулъя гэвэл Монголбанк нэг хяналт тавьдаг ч юм уу тийм ээ арилжаа гүйлгээ одоо жишээлбэл стратегийн бүтээгдэхүүн дээр хийдэг ч юм уу ийм юм хийх хэрэгтэй 1 дүгээрт. 

2 дугаарт экспортын хэрэв болж байгаа бол экспорт гарч байгаа бүтээгдэхүүний тийм ээ гүйлгээ дээр хяналт тавиад хэрэв гүйлгээ дээр юу экспортоор гарсан бүтээгдэхүүний мөнгө орж ирэхгүй бол тэр дээр ямар санкц байх юм бэ гэдгээ бол энэ хуульдаа зохицуулж өгч болох юмаа гэвэл болгуулж өгөх л ёстой. Өөр юу ч хэрэггүй шүү дээ. Засгийн газар ямар юм хэрэгтэй вэ гэхээр, 1 минутаа авъя шууд. 

Д.Дамба-Очир: Д.Эрдэнэбат гишүүнд 1 минут өгье. 

Д.Эрдэнэбат: Засгийн газарт ямар үүрэгтэй юм бэ гэхээр ерөөсөө импортын худалдан авалтад л хяналт тавьж зохицуулалтын бодлого хийх үүрэгтэй шүү дээ. Одоо өнөөдрийн энэ та нарын валют савж байгаа чинь чи сая түрүүн үнэн хэллээ. Дэлхийн тухай та нар дэлхий буруутай ханш гэж яриад хэн ч итгэхгүй наана чинь. Та нар өөрсдийгөө хамгаалах арга чинь. Чи харин яриа дундаа яг мэргэжлийнхээ үнэн үгийг хэлсэн. Импорт 40 хувиар өссөн юм гэж. Үнэхээр тэгсэн шүү дээ. Импортыг өсгөх хүчин зүйл нь бол Засгийн газар өөрөө юм. Хяналт тавьдаггүй. Энэ дээрээс юу харагдаж байна вэ гэхээр танай Засгийн газар Монголбанк 2 ямар ажлын уялдаа байхгүй нь харагдаж байгаа шүү дээ. Мөнгөний бодлогын ямар ч уялдаа байхгүйгээс энэ Монголын валют савж байгаа гэдгийг бид нар хүлээн зөвшөөрөх ёстой шүү дээ. Тэгэхээр миний түрүүний асуултад нэг хариулт өгөөч. Би тэгээд саналаа дараа нь хэлье. 

Д.Дамба-Очир: 4 номер асуултад хариулъя Лхагвасүрэн. 

Б.Лхагвасүрэн: Д.Эрдэнэбат гишүүний асуултад хариулъя. М.Оюунчимэг гишүүн эхний асуултад хариулъя. Ерөнхийдөө бүртгэл бол одоо зайлшгүй байх ийм хэд хэдэн хүчин зүйл байгаа юм. 1 дүгээрт бол одоо ингээд Монгол Улсад хэр хэмжээний валют гэрээгээр одоо орж ирж байна хөрөнгө оруулалтаар шууд хөрөнгө оруулалтаар. Хэд нь зээлээр орж ирж байна богино буцаж гарахаар тэгээд энэ хэр хэмжээтэй ямар хүмүүсээс орж ирж байна гээд энэ юм дээр нь бол мэдээлэл зайлшгүй шаардлагатай. Ялангуяа өнөөдөр бол Монгол Улс мөнгө угаах терроризмын саарал жагсаалтын өмнөх үнэлгээний хэсэгт байгаа учраас угаасаа тэр байгууллагаас шаардаж байгаа юм. Танай энэ юмнууд бүртгэл байна уу үүнийгээ бүртгэж чадаж байна уу? Тэгэхээр бол одоо жишээлбэл гаалиар бэлэн авч гарч байгаа хүн хэн авч гарч байна тэр нь Монгол Улсын иргэн мөн үү нөгөө нэг олон улсын жагсаалтад орсон хүн ингэж явж байна уу үгүй юу гэдгийг нь бүртгэл нь заавал зайлшгүй байх шаардлагатай гэдэг үүднээсээ энэ бүртгэлийг бол энэ хуульд бол заавал оруулах л шаардлага байгаа юм. Тэгэхээр ийм зайлшгүй шаардлага байгаа. 

2 дахь таны тэр экспортыг орлого одоо энэ орсон энэ бүртгэл хаана явагдаж байгаа вэ гэхээр энэ угаасаа Татварын хуулиар явж байгаа энэ татвар дээр угаасаа байгаа. Энэ хэдий хэмжээний экспорт хийгдсэн бэ түүнд ямар орлого оров тэнд ямар хэмжээний татвар оногдох вэ гэдэг. Дансны гүйлгээ, тэгэхээр дотоодод байгаа одоо энэ дотоодод байгаа арилжааны банкны данс л манайд хяналтад байгаа болохоос биш гадаадад нээсэн дансны хяналт бол манайд бол байхгүй. Тийм. 

Д.Дамба-Очир: Хариул хариулаад яваарай. 

Б.Лхагвасүрэн: Өнөөдөр ингээд ханш жаахан савлаж байгаа юм уу сүүлийн энэ 1 сарын хугацаанд л 100 төгрөгөөр нэмэгдэж байгаад бол Монголбанк бол эдийн засгийн ийм суурь нөхцөл шалтгаанаас гадна бас иргэдийн ийм хүлээлт байна уу энэ төгрөг маань өөрөө үнэгүйдэх гээд байна гэсэн хүлээлтээрээ нөгөө бэлэн доллар худалдаж аваад өөртөө гэр орондоо ч юм уу хаана нэг газар хадгалах үүнийг л бид нар ийм буруу хүлээлтээр ийм долларжилт бий болж байна гэж хараад байгаа л даа. Тэр үүднээсээ ингэж явж байгаа. Зүгээр 2015 оны Өршөөлийн тухай хуулиар хууль гарсны дараа ингээд нийт өршөөгдсөн мөнгөн дүн нь өөрөө 36 их наяд төгрөг болсон. Энэ нь өөрөө Монгол Улсын үндэсний нийт бүтээгдэхүүнээс одоо 24 их наяд төгрөгөөс бүр энэ 150 хувиар илүү ийм их  хэмжээний бүртгэл хийгдсэн учраас одоо энэ мөнгө угаах терроризмын санхүүжүүлэх энэ байгууллагаас танайд бол албан бус эдийн засаг бас их өндөр байгаа юм байна гэсэн ийм дүгнэлт хийгээд байгаа юм. 

Д.Дамба-Очир: М.Оюунчимэг гишүүн их товчхон хариулъя. 

М.Оюунчимэг: Д.Эрдэнэбат гишүүн сая нэг бас санаа авах чухал асуудал хөндсөн нь Монголбанк Засгийн газар хоёр хамтарч байж энэ хоёрын уялдаа холбоо өөрөө Монголын төгрөгийн тогтвортой байдлыг хангахад их чухал байгаад байгаа. Бид өнөөдөр үүнийг нэг Монголбанкны ажил юм шиг хандаад байдаг Сангийн яам Засгийн газар ч гэсэн энэ асуудал дээр орж байж л бид өнөөдөр үндэсний мөнгөн тэмдэгт төгрөгийнхөө энэ тогтвортой байдлыг хангах энэ зах зээлийг зөв голдирол руу нь явуулах ийм зайлшгүй шаардлага байгаад байгаа учраас Валютын зохицуулалтын тухай хуулийн энэ шинэчилсэн найруулга дээр бид бас Засгийн газрын энэ үүргийг нь ч гэсэн тодорхой зааж өгсөн байгаа юм. 

Тэгээд сая та яг зөв хэлж байна л даа энэ. Гадаадад байгаа данснууд бол тодорхойгүй гээд энэ. Тийм учраас л энэ хөрөнгийн урсгал гэдэг нэр дор бид нар бас сая хэлээд байгаа. Гадаадад байгаа энэ үл хөдлөх хөрөнгө худалдаа үйлчилгээтэй данстай холбоотой энэ мэдээллийг бас бид нар өөрөө статистикийн хувьд энэ гадаад секторын статистикийн хувьд Монгол Улс маань бас мэдэж байх ёстой гэдэг үүднээс энд тийм тодорхой заалт оруулж өгсөн байгаа юм нэгт ийм байгаа. 

Хоёрт та бол Улсын Их Хуралд удаан суусан туршлагатай гишүүн. Гишүүд хууль санаачилдаг санаачлахдаа тухайн мэргэжлийн байгууллагатай нь хамтран ажиллаж хэлэлцүүлэг хийж тэдэнтэйгээ дэд ажлын хэсэг үүднээс энэ заалт бүр дээр нарийвчлан сууж байж энэ хуулийг боловсруулж ингэж оруулж ирж байгаа. Тэгэхээр гишүүд санаачилсан ингэхдээ Сангийн яам Санхүүгийн зохицуулах хороо Монголбанктай хамтарч энэ хуулиа боловсруулсан гэдгийг танд хэлье. 

Д.Дамба-Очир: Гишүүд асуулт асууж дууслаа. Үг хэлэх гишүүд байвал нэрсээ өгье. Б.Дэлгэрсайхан гишүүнээр тасаллаа. Б.Баттөмөр гишүүн үгээ хэлээд явъя. 


Б.Баттөмөр: Энэ Монголд энэ валютын захын үйл ажиллагаа бол зохицуулалтгүй явж байгаа. Энэ Монгол төгрөг одоо нэг унтаад босоод ирэх хооронд л асар их хэмжээгээр үнэгүйдээд байгаа маань бол энэ валютын захын зохицуулалт байхгүйтэй бас холбоотой гэж ингэж үзэж байгаа. Манай ард иргэдийн дунд одоо янз бүрийн хардлагууд байдаг. Валют солих цэг бол одоо арилжааны банкнуудын ченжүүд тэнд ажилладаг. Монголбанкны холбогдох албан тушаалтнуудын хань хамсаатнууд тэнд ажилладаг гэсэн ийм хардлагууд байдаг. Тэрийг бол одоо бас үгүйсгэж болохгүй. Энэ бол одоо байдаг юм шиг байдал. Тэгэхээр ер нь энэ аливаа зүйл зохицуулалттай байдаг Монгол Улсын эрх ашиг Монголын ард түмний эрх ашиг гэж нэг юм байгаа шүү дээ. Тэгээд энэ эрх ашигт л одоо бүх ажил Монголын бүх ажил нийцэж л явж байх ёстой байгаа юм. Цөөхөн хүмүүсийн эрх ашигт одоо энэ үйлчлээд цөөхөн хүмүүс үүгээр дамжиж илүү нэмүү өртөг болоод ингээд яваад байх нь бол эдийн засагтаа хувь хүндээ энэ ядуурал гэдэг юмыг улам дэвэргээд байгаа шүү дээ. Ийм учраас энэ валютын захын үйл ажиллагааг энэ зохицуулалттай болгох бүртгэлтэй болгох асуудал бол үнэхээр чухал юм. 

Бүртгэлгүй бүх зүйл бол сүүдэрт ордог. Тийм учраас бол бүртгэлгүй байгаа зүйл бол сүүдрийн эдийн засгийг бол дандаа ингэж дэвэргэж байдаг өсгөж байдаг гэдэг рүүгээ Монголд байж байгаа бүх үйл ажиллагааг бүртгэлжүүлэх хэрэгтэй. Энэ санааг би хэлье гэж бодож байгаа юм. Өнөөдөр Монгол Улсад 14 их наяд төгрөгийн харилцах хадгаламж байгаа. Үүний бараг 90-ээс илүү хувь нь цөөхөн хэдхэн хүн дээр байгаа. Энэ хүмүүс одоо ямар зүйл хийж байна вэ гэхээр долларын ханш чангарна гэнгүүт долларжоод доллар болгодог. Долларын ханш тогтвортой байх нь долларын ханш унах нь гэнгүүт Монгол төгрөг болгодог. Энэ хэмжээгээрээ тодорхой сүлжээ ажилладаг. Том хадгаламж эзэмшигч гэдэг утгаараа бол банканд их эрх эдэлдэг. Банк нь түүнийг нь гүйцэлдүүлж өгдөг ийм л юм яваад байгаа шүү дээ бас. Үүнийг бол энэ долларжилт гэж хэлээд байгаа юм. Үүнийг зохицуулах ийм зүйлийг манай Монголбанк арилжааны банкнууд дээрээ хяналт тавьж байгаагийн хийх ийм шаардлага бол үүсэж байгаа гэдгийг би хэлье гэж ингэж бодож байгаа юм. 


Интервенц бол одоо үр ашигтай байх ёстой. 650 сая долларын интервенц хийсэн л гэж байгаа юм. Хаашаа очсон бэ гэдгийг бас Лхагвасүрэн хэлэхгүй л байна. Хэдэн сая ийм юманд очсон хэдэн сая нь ийм юманд очсон гэдэг зайлшгүй одоо гадагшаа хийдэг төлбөр энэ тэрд нь хэд нь явсан юм бас л тоо алга л байна л даа. Монгол Улс 2017 оны эхний хагас жилийн байдлаар 4,7 тэрбум долларын экспортын бараа бүтээгдэхүүн гадагшаа гаргасан. Үүнээс Монголд буцаад хэд нь орж ирсэн бэ гэхээр Сангийн яам ч хэлэхгүй Монголбанк ч хэлэхгүй л байгаа. Үүнийг хэлэхгүйгээр бид нар энд ажил хийж өнөөдөр долларын ханшийг буулгана ингэж ярих бол утгагүй болж байгаа байхгүй юу. Тэгэхээр энэ худалдааны баланс гэдэг юм уу энэ балансаа одоо барьж авдаг төлбөрийн баланс гэдэг юм уу үүнийгээ одоо тодорхой үр ашигтай болгодог ингэхгүй бол Оюутолгойгоос одоо хэчнээн төгрөгийн бүтээгдэхүүн гараад орж ирж байгаа юм. Бусад бүтээгдэхүүн экспортолж байгаа тэр цайрт минералаас хэдэн төгрөг нь Монголд орж ирж байгаа гээд ингээд байхгүй л байгаа байхгүй юу. 

Тэгэхээр гол юмаа барьж авч чадахгүй өнөөдөр ингээд энд албан бус секторынхоо юмыг бид нар зохицуулж чадахгүйгээр өнөөдөр долларын ханшийг буулгана гэдэг асуудал ярих нь угаасаа утгагүй болж байгаа юм. Тэр үнэт цаастай холбоотой юмаа бол би бас арай өөр бодолтой байгаа юм Лхагвасүрэн. Үүнийг одоо тэр Засгийн газар үнэт цаас гаргахгүй болохоор Монголбанк дээр ачаалал нь ирж байна гэдэгтэй би санал эсрэг байгаа. Үүнийг бол одоо яах вэ үүнийг ярих юм бол цаг хугацаа бол багтахгүй учраас товч хэлье. Энэ бол арай өөр юм. Үүнийг та нар заавал тэгж их хэмжээний мөнгө хэвлэж Монголбанкны үнэт цаас гаргаад байх шаардлагагүй гэж ингэж үзэж байгаа би. 

Энэ бүх валютын эсрэг л доллар чангарлаа гээд байгаа юм. Та нар үзээрэй өнөөдрийн байдлаар. Тэр манай Монгол төгрөгөөс бусад нь бол харьцангуй тогтворжиж байгаа шүү одоо. Тэр бол яах вэ эхэндээ тийм байсан байж магадгүй. Юанийн эсрэг бол үндсэндээ Монгол төгрөг жаахан чанга байгаад байгаа юм шиг санагдсан. Одоо буцаагаад дахиад алдсан. Үүнийгээ та нар үзээрэй. Шалтгаан энэ тэрээ их сайн тодорхой болгохгүй бол одоо болохгүй. Импорт 40 хувь өссөн гэж байгаа юм. Тэгэхээр Монголчууд чинь бол төгрөг олдог орлого нь төгрөг олдог. Хэрэглээ нь бол доллар болдог. Тэгэхээр энэ жижиг дунд үйлдвэр энэ тэр гээд энэ төр засгаас дэмжиж байгаа энэ зүйлүүд маань тэр экспортыг л дэмждэг чиглэлд л их илүү түлхүү анхаарах ийм шаардлага үүсээд байгаа юм л даа. 

Д.Дамба-Очир: Д.Эрдэнэбат гишүүн үгээ хэлье. 5 минутаар явж байгаа горим нь. 

Д.Эрдэнэбат: Баярлалаа. Би түрүүн нэг гол санаануудаа хэлсэн л дээ. Энэ хууль дээр нэг ийм нэг баахан эрх хаасан шинжтэй юм оруулбал наадах чинь буруу болно гэж. 24 жил солиогүй хуулийг заавал солих ёстой гэж ярьдгийг би ойлгохгүй байгаа юм. 24 жил болсон хуулийг тэгвэл зохицуулаад ирсэн хууль байхгүй юу. Амьдралд нийцээд ирсэн юмыг заавал амьдрал руу өөр юм руу түлхэж оруулна гэдэг байж болохгүй. Хууль хуучрахаараа хүчингүй болдог гэж ойлголт байхгүй. Харин хууль олон жилийн хугацаанд өөрчлөгдөөгүй байна гэдэг нь бол энэ нийгмийн харилцааг зөв зохицуулсан байна гэж эсрэгээр нь ойлгох ёстой. Тэгэхээр энэ дээр нэг ийм талаасаа хэдүүлээ хандана шүү гэж. 

Ер нь бол хэд хэдэн шалтгаан байна. Энэ дээр хууль дээр анхаарах хэд хэдэн зүйлүүд байна. Жишээлбэл одоо хянаж байгаа нь энэ одоо жишээлбэл Монголбанкны эрх үүрэг дээр улсын хилээр орж гарч байгаа бэлэн валютад хязгаарлалт тогтоох гэдэг өгүүлбэр ороод л ингээд л буруудаж эхэлж байгаа байхгүй юу. Хэнд хэрэгтэй юм бэ энэ. Хэдэн төгрөг авч гарахыг хөөрхий манай энэ Монголчууд нэг амьдралаа тэтгэх гээд гадагшаа гарах гэсэн нэг 1000 доллараас хэтрэх юм уу хэтрэхгүй юм уу жирийн иргэд маань. Харин орж ирж байгаа нь их байгаа шүү дээ. Харин энэ харьцаагаа бодлогын хувьд зохицуулалт хийхийн тулд иймэрхүү хүнд суртлын юмыг энд оруулж ирж болохгүй. 

Би ганцхан зүйлийг хэлээд байгаа юм. Та нар энэ экспортын бүтээгдэхүүнд тавьж байгаа энэ гарч байгаа экспортын бүтээгдэхүүн гадаадад борлогдоод гадаад валют ороод орж ирэхгүй байгаа үүнийг л зохицуулах уу гэдгийг л олооч яаж олох юм бэ? Өөрөөр хэлбэл бид нар 100 хувь экспортынхоо бүтээгдэхүүнийг бүх төрлийн экспортын бүтээгдэхүүн тэр чинь зөвхөн уул уурхай биш. 100 хувь гадаадад гаргаад 100 хувь доллар болгосныхоо 50 хувийг нь оффшорт хийгээд 50 хувийг нь Монголд орж ирүүлээд байвал яаж энэ Монгол валютын хомсдолоос гарах юм бэ? Энэ дээр ямар төрийн зохицуулалт бодлого хэрэгтэй юм бэ гэдэг нь л чухал байгаа юм. Энэ хуулийн зохицуулалт дээр орж чадвал. Чадахгүй бол энэ хуулийн ач холбогдол нь юу байгаа юм бэ? Яадаг юм бэ Найманшарга дээр байгаа 10 жижиг арилжааны жижигхэн захыг хааснаар энэ асуудлыг шийднэ гэж бодоод байгаа юм уу? Бүртгэлд оруулахаар үүнийг сайжруулна гэж бодоод байгаа юм уу? Тийм юм байхгүй шүү дээ. 

Хэрэв далд эдийн засаг өсөөд байна гэж байгаа бол тэр 1,3 сая доллартай этгээд шиг валют худалдаж авч байгаа энэ валютын гарч байгаа урсгал данс болгоноос л гарч байгаа шүү дээ энэ дээр нь хяналт тавьчих л даа. Энэ хэчнээн байгаа юм бэ гэдэг учрыг нь олох хэрэгтэй шүү дээ. Энэ тэртээ тэргүй хуучин үүргээрээ Монголбанк арилжааны банкнуудад үүрэг нь байж байгаа шүү дээ. Гэх мэт юм дээрээ жаахан анхаарахгүй бол би энэ дээр бол за яах вэ хэлэлцүүлээд явах юм байгаа биз дээ. Би хэлэлцүүлэх дээр бол эсрэг биш байна. Хэлэлцүүлээд энэ гадаадын гүйлгээтэй гадаад тайлан тэнцэлтэй холбоотой юм дээр хэдүүлээ ярилцах зүйл байна гэвэл бид хэлэлцүүлээд цаашаа явах нь зөв байх. Тэгэхгүй бол жирийн иргэдийг дарамталсан нэг хэдэн нэг жаахан арилжаа наймааг тэр юу билээ албан бус долларжилтыг устгах нэрээр Валютын зохицуулалтын хууль хийх гэж байгаа гэвэл би санал нийлэхгүй байгаа. 

Тийм учраас энэ дээр гол оролцогч нь өнөөдөр яах вэ гишүүд санаачилсан гэж байгаа юм байгаа биз. Ажлын дэд хэсгийн оролцоо хамгийн гол юм байгаа энэ дээр. Одоо ажлын хэсэг хэлэлцэх эсэхийг нь шийдээд ярилцана биз. Тэгээд юмнуудаа хэдүүлээ ярья гэж. Энэ дээр харин тэр нэг импорттой холбоотой Монголбанкны гаргаж байгаа бондтой холбоотой Засгийн газар хоорондын арилжааны тэр юмнуудаа одоо энэ дээр байх ёстой юм уу үгүй юм уу би мэдэхгүй байна зүгээр. Импорттой холбоотойгоор хяналтыг Засгийн газар Монголбанкны ажлын уялдаанд бол зайлшгүй энэ хуульд хийж өгөх шаардлага энд байгаа л юм шиг харагдаад байна. Би зүгээр мэдэхгүй энэ хуульд байхгүй гэвэл энэ хуулийн нэг их онцын шаардлага бол байхгүй юм уу гэж би ингэж харж байгаа шүү. Тэгээд хэлэлцэх эсэхийг хэдүүлээ ярилцъя тэгээд ярилцаад хэлэлцэх эсэхийг нь шийдээд ажлын хэсгийг нь байгуулаад гэхдээ хамгийн гол нь мэргэжлийн улсуудыг оруулахгүй бол болохгүй шүү. Ядахдаа энэ гишүүд дотроос нь энэ санхүү эдийн засаг мэддэг улсуудыг нь оруулмаар юм шиг байгаа юм. Тэгээд ярилцаад явах нь зөв байх гэж бодож байна. 

Д.Дамба-Очир: Б.Дэлгэрсайхан гишүүн үгээ хэлье. 

Б.Дэлгэрсайхан: Би энэ Б.Баттөмөр гишүүнтэй бол санал нэг байна. Энэ их хэмжээний хадгаламжтай хэдхэн хүн байгаа гээд байгаа юм. Бүх хадгаламжийн бараг 90, 95 хувь нь билүү. Тэгэхээр эндээ жичдээ тийм өндөр татвар ноогдуулбал яасан юм бэ, тэгж байж энэ чинь хүн мөнгө хадгалах сонирхолгүй эргэлтэд оруулах сонирхолтой болно шүү дээ. Нэг талаар бол энэ хадгаламжтай хүмүүс чинь зүгээр сууж байгаа ингээд мөнгө хүүлж байна. 2 дугаарт бол энэ мөнгө эргэлтэд орохгүй байгаа байхгүй юу. Тэгээд валютын савлагаагаар тэгээд дээр нь дахиж double-даж мөнгө хийгээд ингээд суугаад байгаа учраас. Энд бол татвараар хязгаарлах бол зөв бодлого байх гэж би бодож байна. 

Дээр нь том хөрөнгө оруулалттай гадаадын хөрөнгө оруулалттай компаниудын дансыг нээлгэж чадахгүй байж дотоодынхоо хэдхэн компаниудыг бүртгэж хянаад эхлэх юм бол тэгээд тэр хувийнх хувь хүний нууц болоод компаниудын нууц руу хэтэрхий орвол энэ валют орж ирэх биш бүр гадагшлах нь байтугай орж ирэхгүй болох вий дээ түүнийгээ одоо бас тэр бүртгэл тооцоогоор бас нэлээн болгоомжтой үзэх хэрэгтэй байх гэж би бодож байна. Түүнээс биш одоо саяын Д.Эрдэнэбат гишүүний хэдэг бол үнэн байхгүй юу. Тэр эмчилгээ хүүхдийн сургалт гээд жижиг сажиг 10, 20 мянган долларт хяналт тавина гэж одоо ингэж оруулах нь бол энэ хуульд бол бас арай л жижиг харагдаж байна гэж бодож байна. 

Экспортыг бол хянах нь зөв. Гэхдээ энэ оффшор гэж хэтэрхий улс төржсөнөөс болоод хөрөнгө оруулалт чинь бол нэлээн багассан шүү. Бүгдээрээ л мэдэж байгаа. Тэгээд ингээд яг гудамжныхаа уур амьсгалаар ингээд амьдраад байхаар чинь зэрэг хөрөнгө оруулж ирэх хүмүүс улам л айдастай болоод байна. Тэгээд дээр нь үүнийг Их Хуралд сууж байгаа зарим гишүүд энэ тэр нь хөхүүлэн дэмжээд ингээд хашхираад байхаар чинь хөрөнгө оруулагч нар бол улам л цаашилж байгаа. Ер нь та нар эргээд хараарай өнгөрсөн хугацаанд гаднаас орж ирж байгаа хөрөнгө оруулалт бол дандаа оффшор данснаас орж ирж байгаа шүү дээ. 

Сүүлийн одоо 10-аад жилийн хугацаанд орж ирсэн 14 тэрбум доллар чинь бол дандаа л оффшороос орж ирсэн мөнгө шүү дээ. Тийм учраас энэ дээрээ бол улс төржилгүй яах вэ тэр гишүүд хуулиараа тэр хязгаарлалтаа хийх нь зөв л байх. Гэхдээ бусад энэ бизнес эрхэлж байгаа компаниуддаа иймэрхүү маягаар айлгаж сүрдүүлээд явбал манайд бол хөрөнгө оруулалт бол энэ хэмжээгээр багасаж байгаа. Энэ утгаараа ч гэсэн валютын урсгал бага л байгаа. Энэ дээр бас Төв банк бас их зөв бодлого барьж ялангуяа Засгийн газар аль нь оффшор байх юм аль нь оффшор биш байх юм энэ тэр гэдгийг бас саналаа хэлж тусалж дэмжихгүй бол Засгийн газар улс төржсөн гишүүдийн үгээр гудамжны жагсаалын үгээр одоо ингээд хамаг юмыг чинь хаагаад байгаа шүү. Энэ дээр бас Монголбанк бас зөв гаргалгаа зөв талаас нь зөвлөж ингэж дэмжиж тусалж энэ хөрөнгө оруулалтаа татах дээр нь анхаарч өгөх хэрэгтэй юм байна гэж би ойлгож байна. Баярлалаа. 

Д.Дамба-Очир: Гишүүд асуулт асууж үг хэлж дууслаа. Одоо санал хураалт явуулна. Б.Ундармаа гишүүнийг оруулчих өөр хэн, хэн байна вэ ороод ир. Валютын зохицуулалтын тухай хууль шинэчилсэн найруулгын төслийн үзэл баримтлал болон холбогдох бусад хуулийн төслүүдийг Улсын Их Хурлын чуулганы нэгдсэн хуралдаанд оролцуулж хэлэлцүүлэх нь зүйтэй гэдэг санал саналаар санал хураалт явуулъя. Санал хураалт. 92,3 хувийн саналаар уг асуудал дэмжигдэж байна. Тэгэхээр чуулганы нэгдсэн хуралдаанд Байнгын хорооны санал, дүгнэлтийг Ж.Бат-Эрдэнэ гишүүн танилцуулна. Ж.Бат-Эрдэнэ гишүүнийг ажлын хэсгийн ахлагчаар тавьж байна. Ж.Бат-Эрдэнэ гишүүн маань ажил гайгүй болсон. Жаахан ажиллана хариуцлагатай хүн тэгээд энэ их чухал хууль юм байгаа юм. Тийм учраас эндээ санхүүгийн хүмүүсийг түлхүү оруулаад энэ тэр гээд ажлын хэсгийг бүрэлдүүлээд яваарай гэж би хэлэх гэж байна. Дараагийнхаа асуудалдаа оръё. 

Хоёр. Хэмжил зүйн тухай хууль /шинэчилсэн найруулга/ төслийн үзэл баримтлалын талаарх төсөл санаачлагчийн илтгэлийг сонсоно. 
Илтгэлийг Монгол Улсын Шадар сайд Ө.Энхтүвшин сайд танилцуулна. Ө.Энхтүвшин сайдын микрофоныг өгье. Ажлын хэсгийг оруулж ирээрэй. 

Ө.Энхтүвшин: Байнгын хорооны дарга, гишүүд ээ, 

Монгол Улс хэмжил зүйн асуудлаа 1993 оноос хойш Хэмжлийн нэгдмэл байдлыг хангах тухай хуулиар 25 жил зохицуулж байна. Монгол Улсын хууль эрх зүйн шинэчлэлийн бодлогыг дэмжих Засгийн газрын 2016-2020 оны үйл ажиллагааны хөтөлбөрийн 2.7-д Стандартчилал хэмжил зүйн талаарх хууль тогтоомжийг олон улсын нийтлэг зарчимд нийцүүлэн шинэчилж үндэсний чанарын хөтөлбөрийг хэрэгжүүлнэ гэж заасныг бодитойгоор хэрэгжүүлэх. Мөн Дэлхийн худалдааны байгууллага болон хэмжил зүйн олон улсын байгууллагуудын өмнө хүлээсэн үүргээ биелүүлэх зорилгоор улсын хэрэгцээ шаардлага хэмжил олон улсын хөгжлийн чиг хандлага нийтлэг зарчмыг харгалзан батлагдсан үзэл баримтлалын дагуу Хэмжил зүйн тухай хуулийн шинэчилсэн найруулгын төслийг боловсруулаад байна. 

Өмнөх хуулиар хэмжлийн нэгдмэл байдлыг хангах түүнд хяналт тавих эрх зүйн үндсийг тогтоож байсан бол энэ хэмжил зүйн тухай хуулиараа хэмжлийн нэгдмэл байдлыг хангахын сацуу эдийн засаг, нийгмийн хөгжилд хэмжил зүйн бодлогоор дэмжлэг үзүүлэх эрх зүйн үндсийг тогтоож, хэмжил зүйн чиглэлээр хэрэглэгчийн эрх ашгийг хамгаалахад чиглэсэн харилцааг зохицуулна. Хуулийн төслийг боловсруулахдаа Монгол Улсын хууль тогтоомжийн тухай хуульд заасны дагуу хуулийн төсөл боловсруулах бодит хэрэгцээ шаардлага хуулийн хэрэгжилт үр нөлөө зардлын тооцоо ба хуулийн төслийг олон нийтээр хэлэлцүүлсэн судалгаа дүгнэлт үнэлгээ тайлангуудыг нэгтгэн гаргалаа. Хууль боловсруулах ажлын хэсэг олон улсын 60 гаруй хэмжил зүйн хууль тогтоомжийг судалж хэмжил зүйн олон улсын байгууллагаас гаргасан стандартуудыг хуулийн төсөл боловсруулах судалгаандаа ашиглалаа. 

Ингэхдээ Европын холбооны улсуудын хэмжил зүйн салбарын эрх зүйн орчинтой танилцаж гадаадын экспертүүдээс ирүүлсэн зөвлөмжийг тусгасан. Хуулийн төслийг одоо мөрдөж байгаа хэмжлийн нэгдмэл байдлыг хангах тухай хуульд 2 бүлэг 5 зүйл 90 заалтыг нэмж, 62 зүйл заалтад нэмэлт өөрчлөлт оруулж, 22 зүйл заалтыг шинэчлэн найруулж, 53 зүйл заалтыг хүчингүй болгохоор боловсрууллаа. Хэмжил зүйн тухай хууль батлагдсанаар нийгэм, эдийн засаг хууль эрх зүйн орчны хувьд дараах үр дүн гарна гэж үзэж байна. Үүнд: 

1 дүгээрт Монгол Улсын хэмжил зүйн тогтолцоо олон улсын жишигтэй нийцнэ. 2.Хэмжлийн нэгжийн этолон нэгж дамжуулалт хэмжил судалгаа шинжилгээний ажил олон улсын түвшинд хийгдэх болно. 3.Олон улсын жишгийн дагуу худалдаа үйлчилгээний тооцоонд ашиглахаас бусад хэмжих хэрэгслийн загварын туршилт баталгаажуулалтын ажлыг итгэмжлэгдсэн мэргэжлийн байгууллага гүйцэтгэнэ. 4.Салбаруудын болон үйлдвэрлэл аж ахуйн нэгж байгууллагуудын дэргэд итгэмжлэгдсэн хэмжил зүйн алба лабораториудыг бий болно. 5.Алба лабораториуд бий болсноор төрийн ажил үйлчилгээний одоогийн төвлөрөл ачаалал саарна. 6.Олон улсын гэрээ хэлэлцээрт туссан импортын хэмжих хэрэгслийн загварын туршилт анхдагч баталгаажуулалтын үр дүнг шууд хүлээн зөвшөөрдөг болно. 7.Ингэснээр иргэд бизнес эрхлэгчид цаг хугацаа хэмнэж нэгж хэмжүүрт ноогдох зардал буурах эрх зүйн орчин бүрдэнэ. 8.Хэмжих хэрэгслийг үйлдвэрлэх худалдах суурилуулах засварлах хэмжил зүйн ажил үйлчилгээг эрхлэх тусгай зөвшөөрөл олгодог одоогийн үйл ажиллагаа бүрэн халагдаж хэмжил зүйн ажил үйлчилгээг цахим хэлбэрээр бүртгүүлэх тогтолцоо бий болно. Ингэснээр төрийн үйлчилгээг ард иргэд аж ахуйн нэгж шуурхай хүргэнэ. 

Хэмжил зүйн тухай хуулийн шинэчилсэн найруулгын төсөлтэй холбогдуулан Аж ахуйн үйл ажиллагааны тусгай зөвшөөрлийн тухай хуулийн зарим хэсгийг хүчингүй болсонд тооцох тухай, Улсын тэмдэгтийн хураамжийн тухай хуулийн зарим зүйлийг хүчингүй болсонд тооцох тухай, Зөрчлийн тухай хуульд өөрчлөлт оруулах тухай, Газрын тосны бүтээгдэхүүний тухай хуульд өөрчлөлт оруулах тухай болон Хэмжлийн нэгдмэл байдлыг хангах тухай хуулийг хүчингүй болсонд тооцох тухай хуулийн төслүүдийг боловсрууллаа. Монгол Улсын хууль тогтоомжийн тухай хуульд заасны дагуу хэмжил зүйн тухай хуулийн шинэчилсэн найруулгын төсөлд Засгийн газрын Хэрэг эрхлэх газар яамд холбогдох төрийн болон төрийн бус байгууллагуудаас санал авч тусган шинэчлэн боловсруулж холбогдох зөвшөөрлийн дагуу Засгийн газрын 2018 оны 6 сарын 13-ны өдрийн хуралдаанаар хэмжил зүйн тухай хуулийн шинэчилсэн найруулгын төслийг хэлэлцэж Улсын Их Хуралд өргөн мэдүүлэхийг дэмжсэн болно. Хууль тогтоомжийн тухай хуулийн 40 дүгээр зүйлийн 41.2-т заасны дагуу хуулийн төслийг Улсын Их Хуралд өргөн мэдүүлэхээр танилцуулж мэдүүлсний дагуу хуулийн төслийн агуулгыг та бүхэнд танилцуулж байна. Хэлэлцэн шийдвэрлэж өгөхийг хүсэж байна. Баярлалаа. 

Д.Дамба-Очир: Ө.Энхтүвшин Шадар сайдад баярлалаа. Ажлын хэсгийг танилцуулъя. Ө.Энхтүвшин Монгол Улсын Шадар сайд, Гантөмөр Стандартчилал хэмжил зүйн газрын дарга, Янжинсүрэн Монгол Улсын Шадар сайдын зөвлөх, Дарь Сүхбаатар Стандартчилал хэмжил зүйн газрын дэд дарга, Дамбасүрэн Стандартчилал хэмжил зүйн газрын Хэмжил зүйн хүрээлэнгийн дарга, Өнөржаргал Стандартчилал хэмжил зүйн газрын Стандартчилал тохирлын үнэлгээний бодлогын газрын дарга, Оюунбаатар Стандартчилал хэмжил зүйн газрын даргын үүргийг түр орлон гүйцэтгэгч, Жаргал Мэргэжлийн хяналтын ерөнхий газрын Дэд бүтцийн хяналтын газрын дарга, Нарангэрэл Стандартчилал хэмжил зүйн газрын Хэмжил зүйн хүрээлэнгийн ахлах мэргэжилтэн, Шаравдорж Монголын хэмжүүрийн нийгэмлэгийн тэргүүн, Ганболд хэмжил зүйн зөвлөх инженер эдгээр хүмүүс оролцож байна. 

Хэлэлцэж байгаа асуудалтай холбогдуулж асуулт асуух гишүүд нэрсээ өгье. М.Оюунчимэг гишүүнээр тасалж байна. Д.Эрдэнэбат гишүүн асуултаа тавиад явъя. 

Д.Эрдэнэбат: Энэ нэг хуулийн өөрчлөлтүүд оруулж ирж байна. Дэмжих л ёстой эд байх л даа хэмжил зүйн тоног төхөөрөмжийн тухай асуудал юм шиг байна. Би нэг хэдэн зүйл асууя. Энэ стандартууд янз, янз байгаа юм. Сая Ө.Энхтүвшин сайд хэллээ л дээ евро стандартыг түлхүү баримтална гэж байгаа юм уу нэг ойлгомжгүй юм хэллээ. Манайд чинь орж ирж байгаа тоног төхөөрөмжүүд хэмжил зүйн тоног төхөөрөмж янз янзын юм орж ирдэг байхгүй юу евро стандартынх ч байна. Хятадынх ч байна, Оросын ч байна. Тэгээд салбар болгон дээр орон нутаг болгон дээр өөр өөрийн түшмэлтэй өөр өөрийнх нь тоног төхөөрөмжийг шахдаг жишиг бол их олон жил болж байгаа байхгүй юу. Хэн дуртай нь юмаа шахна. Одоо эрчим хүчний тоолуур гээд үзэхэд л эрчим хүчний байцаагч болгон өөр өөрийнхөө нэг тоолуурыг шахна аж ахуйн нэгж байгууллага иргэдэд. Энэ бол хамгийн хэмнэлттэй нэг эсхүл хамгийн манай барьж байгаа стандарт гэдэг нэрийн дор. Тэгээд 10 газар очоод үзэхээр 10 янзын өөр тоолуур байна. Энэ, энэ хуулиар зохицуулагдах уу зохицуулагдахгүй юу өөрчлөгдөх үү өөрчлөгдөхгүй гэдэг асуудал. 

Нэгдмэл байдал гэдгийг бид нар юу гэж ойлгох юм бэ? Хэрэв бид нар евро стандартынх байна гэвэл хэмжил зүйн газраас ерөөсөө яг ийм евро стандартыг хангасан ийм тоолуурыг нэг эсхүл ийм жинг ийм лабораторийг ашиглана гэсэн бол улс орон даяар л үүнийг нэгдмэл мөрдөнө гэж би ойлгоод байгаа л даа. Ингэж чадах уу энэ хуулийн зохицуулалтаар. Энэ байхгүй болж чадах уу гэдэг асуудал хамгийн чухал байгаа юм. Одоо аж ахуйн нэгж болгон дээр тулгарч байгаа асуудал энэ шүү дээ. Аж ахуйн нэгжүүд усны тоолуураасаа эхлээд бүгдийг хэмжил зүйн тоног төхөөрөмж хэрэглэдэг. Үүн дээр хяналтын байцаагч гэж 10, 20 янзын юм ирж 10, 20 янзын асуудал тавьж хүндрүүлдэг. Хүн болгон ирж үүн дээр өөрсдийнхөө тоног төхөөрөмжийг шахдаг бизнес болгодог. Энэ төрийн хяналтын байгууллагын нэг бизнес болсон наадах чинь. 

Одоо хамгийн энгийн жишээ гэж хэлэхэд гурилын үйлдвэрүүд дээр янз янзын тоног төхөөрөмж хяналтын лабораторийн тоног төхөөрөмж тавиад нэг байгууллагын компанийн юу улаан буудайг шинжлэхэд 3 янзын дүгнэлт гаргадаг байхгүй юу. 3 янзад өгөхөд 3 янзын өөр дүгнэлт. Ямар лаборатори ажиллаад байгаа юм бэ хэн оруулж ирэхийг нь зөвшөөрөөд байгаа юм. Яагаад ийм өөр, өөр стандарттай байдаг юм үүнийг энэ хуулиар зохицуулж чадах уу үгүй юу энэ цаашдаа арилах уу ийм явцыг бид нар одоо энэ хуулиар зохицуулах юм бэ гэдэг тал дээр би асуулт асууя. Баярлалаа өөр асуулт алга. 

Д.Дамба-Очир: Хэн хариулах вэ? Шадар сайд Ө.Энхтүвшин дарга. 

Ө.Энхтүвшин: Яг одоо Д.Эрдэнэбат гишүүний саяын хэлээд байдаг тэр юмыг чинь л өөрчлөхийн тулд энэ хэмжил зүйн тогтолцоог олон улсын жишигтэй нийцүүлэхийн тулд л энэ хуулийн төслийг оруулж ирж байгаа юм л даа. Би гэхдээ Европын холбооны жишгийн талаар ингэж хэлсэн юм. Нийтдээ энэ том ажлын хэсэг энэ дандаа одоо физикч инженер энэ нарийн мэргэжлийн улсууд л даа. Нэлээн олон сарын хугацаанд энэ олон улсын 60 гаруй хэмжил зүйн хууль тогтоомжийг судалсан улсууд байгаа юм. Ингэхдээ миний саяын уншсан зүйл бол Европын холбооны улсуудын хэмжил зүйн салбарын эрх зүйн орчинтой сайтар танилцаж гадаадын экспертүүдээс ирүүлсэн зөвлөмжийг энэ хуульдаа тусгасан гэж уншсан байгаа. Түүнээс европын стандартыг авах авахгүй тухайд энд бол би хэлээгүй байгаа юм. 


Тэгээд энэ бол их нарийн мэргэжлийн ийм хууль юм байна лээ ийм асуудал юм байна лээ. Тийм учраас одоо Д.Эрдэнэбат сайдын саяын тэр тодорхой тэр юмнуудыг нэг болгож чадах юм уу цэгцэлж чадах юм уу гэж байгаа дээр манай ажлын хэсэг хариулна. 


Д.Дамба-Очир: 3 номер Гантөмөр хариулъя. 

Г.Гантөмөр: Энэ хуулийн үндсэн зорилгуудын нэг асуудал бол яг энэ байгаа юм. Яг энэ чиглэлээр одоогийн байгаа хуулиар бол энэ хэмжил зүйн ажил үйлчилгээ бүгдийг нь тусгай зөвшөөрлийн системээр явж байгаа. Энэ хууль гарснаар бол тусгай зөвшөөрлийн систем стандартын шаардлага л бүртгэлд шилжиж байгаа юм. Энэ нь өөрөө юу гэж хэлж байгаа вэ гэхээр зэрэг олон улсын стандарт өөрөөр хэлбэл олон улсын энэ олон загвар олон үйлдвэрлэл үйлчилгээг явуулж байгаа олон улсын тэр OMIL-ийн хууль эрхийн хэмжил зүйн байгууллагын тэр шаардлагад нийцсэн техникийн шаардлагад нийцсэн ийм зарчмыг хуульд оруулж байгаа юм. Өөрөөр хэлбэл сая Д.Эрдэнэбат гишүүн асууж байна. Манай хэмжлийн 6 төрлөөр жишээлбэл усны тоолуур, цахилгааны тоолуур жин гээд нийтдээ 169 загвар одоо бол Монгол Улсад бол бүртгэлтэй байна. Үүнийг бол энэ хууль гарснаар техникийн нэгдсэн шаардлага зохицуулалтад оруулаад энэ бол маш цөөрнө гэж бодож байгаа.

Бид бол бид нарын судалгаагаар бол 20-иод хувь нь бол үлдэх техникийн нэг зохицуулалт нь. Үүнийг бид хийхийн тулд бол энэ олон улсын байгууллагуудтай судалгаатай мөн Герман улсын PTB гээд хэмжил зүйн хүрээлэнтэй төсөл хэрэгжүүлж байгаа. Өөрөөр хэлбэл одоо энэ жилээс эхлээд энэ цахилгааны тоолуурыг бүгдийг нь нэгдсэн нэг шаардлагад оруулна. Үүнийхээ дараа бол усны тоолуур гэдэг юм уу хэмжил хэмжлийнхээ төрлөөр. Тэгээд энэ түүнийгээ бол юу гэж хэлж байна вэ гэхээр техникийн зохицуулалт гэж гарч ирэх юм. Үйлдвэрлэгч бол хэд ч байж болно. Өөрөөр хэлбэл хэмжил зүйн үйлдвэрлэл үйлчилгээ эрхэлдэг дэлхийн 30, 40-өөд орон байна. Тэд нарын хэмжил зүйн үйлдвэрлэлийг бол бид хааж чадахгүй. Ганцхан техникийн шаардлага Монгол Улс бол өөрийнхөө уур амьсгал өөрийнхөө байгалийн уур амьсгал чийгшил температурт зохицсон ийм техникийн шаардлага юу хангасан ийм бүтээгдэхүүнийг оруулж ирэхийг стандарт техникийн зохицуулалтаар зохицуулах юм. 

Тэгэхээр энэ бол өөрөөр хэлбэл энэ одоо хуучин тэр яригдаж байгаа жаахан замбараагүй гээд байдаг тэр юмнууд бол хумигдана гэж ингэж ойлгож болно. Энэ бол хуулийн төсөлд тусгагдсан байгаа. 

Д.Дамба-Очир: М.Оюунчимэг гишүүн асуултаа тавья. М.Оюунчимэг гишүүний микрофоныг өгье. 

М.Оюунчимэг: Хуулийн төслийг бол дэмжиж байна. Би бас саяын Д.Эрдэнэбат гишүүний хэлээд байгаатай төстэй л юм ярих гээд байна л даа. Өнөөдөр манай улсад бол хууль дүрэм хангалттай байгаа хэр нь яг бодит амьдрал дээр хэрэгжих гээд унахаараа эсхүл хийдэл гажуудал гардаг хэрэгжиж чаддаггүй ийм байгаад байгаа юм л даа. Одоо ялангуяа энэ хэмжил зүйтэй холбоотой асуудал бол маш чухал байгаа. Нэг эмнэлэгт л гэхэд янз янзын улсын баахан тоног төхөөрөмж оруулж ирээд тэр нь хоорондоо нийцэхгүй тэгээд нөгөөх нь бараг л шахааны бизнес болоод хувирсан зүйлүүд байгаад байгаа учраас энэ хуулиар үүнийг цэгцлэх гэж байна гэж би сая Шадар сайдын ярианаас бол ойлгож байна ойлголоо. Энэ бол сайн байна. 

Нөгөө талаасаа одоо би нэг асуух гээд байгаа юм нь одоо хуванцар савны хэрэглээг хориглоё энэ дээр хязгаар тавья гээд бид нар Байнгын хорооноос дүгнэлт гаргачхаад ингээд явж байгаа. Одоо хил гаалиар орж ирэхдээ ганц эм цагаан эм л орж ирдэг гэж байгаа юм. Тэр нь энд орж ирээд бүр хуванцар том сав баглаанууд болоод ингээд явдаг. Гэхдээ хил гаалиар орж ирэхэд нь тэр нь ямар хортой юм хэдийг орж ирж байгаа юм гээд ийм хэмжил зүйн бид нарын зүгээс ч үүнийг хяналт тавих орж ирээд энэ нь юу болох юм хэдэн граммаар яаж орж ирж байгаа юм гээд түүнийг хэмжих бололцоо бид нарт үнэхээр байдаггүй. Нэг л тийм ISO тийм юмтай гээд ороод ирдэг гэж ярьж байсан. Тэгэхээр энэ хууль гарснаар жишээлбэл одоо тэр орж ирж байгаа бэлдмэлээр орж ирж байгаа сүүлийн үед энэ вино энэ тэр хүртэл нэг жижиг ширхэг эмээр орж ирээд энд үйлдвэрлэгдээд эсхүл Эрээн Замын-Үүдэд үйлдвэрлэгдээд ингээд орж ирээд яваад байгаа гэдэг нь өөрөө манай улсын хүнсний аюулгүй байдал ямар түвшинд хүрсэн нь өөрөө хамгийн эмзэг сэдэв байгаад байгаа юм. 

Тэгэхээр энэ хууль гарснаар бид хүнсний аюулгүй байдлыг хүний эрүүл мэндийн энэ аюулгүй байдлыг хангах түвшинд ямар байранд авчирна харж байгаа вэ, энэ талаар яаж тооцсон бэ энэ дээр нэгт хариулт авъя гэж бодож байна. 2 дахь зүйл нь бид нар сая Оюутолгой дээр ингээд ажиллах гээд очсон. Нэг 3 залуу л ажиллаж байгаа юм. Тэгээд тэнд зэсийн сорьц дотор нь хэдэн хувь нь зэс байна, хэд нь жонш байна энэ дотор өөр эрдэс бүтээгдэхүүн хил гаалиар ингээд гарч байна вэ үдэж байгаа гэдгийг бид шалгаж байгаа гэсэн нэг төхөөрөмж дээр ингээд байж байгаа. Тэгээд та нар хэр баталгаатай шалгаж байна гэсэн тэгээд л төхөөрөмждөө тааруулаад шалга байгаа тэгээд Оюутолгойгоос бид нар ийм багаж хэрэгслээр хангаж байгаа гэсэн байдалтай л байна лээ л дээ. Тэгэхээр бид нар бас сая бас яриад л байгаа нөгөө экспортод гарч байгаа бараа бүтээгдэхүүн тэр манай эрдэс бүтээгдэхүүний маань дотор хэд нь юу ямар юм гараад байна гэдгийг өнөөдөр энэ хууль гаргаснаар бид нар энэ багаж хэрэгсэл маань тогтоох тийм чадвар байгаа юу үүнийг хэр бодолцож энэ хуульд бас тусгаж байгаа вэ гэдэг дээр хариулт өгөөч гэж хэлмээр байна. 


Д.Дамба-Очир: Ө.Энхтүвшин шадар сайд. Дараа нь. 

Ө.Энхтүвшин: Тэр хүнсний аюулгүй байдалтай холбоотой 1 дүгээр асуулт байна л даа. Тэгэхээр энэ хуулийн 10 дугаар зүйл дээр байгаа юм. 10.1 дүгээр зүйл дээр. Энэ бол бүр заавал гээд байгаа. Заавал хамруулна гэдэг ийм 5 зүйл байж байгаа. 1 дүгээрт нь хүн мал эмнэлгийн оношилгоо эмчилгээ, дараа нь үндэсний аюулгүй байдлыг хангах,  гуравт нь байгаль орчныг хамгаалах, улсыг батлан хамгаалах худалдааны үйлчилгээний тогтолцоо үүний 1 дүгээрт тэр 10.1.1 дээр. Энэ зүйлүүдийн тухайд үйл ажиллагааны тухайд хэрэглэх хэмжил хэмжих хэрэгсэл хэмжил гүйцэтгэх аргачлалыг хэмжил зүйн хяналт шалгалтад заавал хамруулна гэж байгаа юм байж байгаа. Түүн дотроо энэ хүнсний аюулгүй байдалтай холбоотой асуудлууд. Тэр хүнсний аюулгүй байдлыг хангахтай холбоотой тэр хүрээндээ ч ороод явж байгаа. 

Тэр нэг жишээ нь одоо нунтаг байдлаар орж ирээд түүнийг ингээд дараа нь энд орж ирэхээрээ сав баглаа боодол хувирдаг гээд гэж байна. Тэр нь яг энэ тухайдаа бол ихэвчлэн манай мэргэжлийн хяналтынхан хяналт тавих ёстой асуудлууд л даа. Яг тэр тухайд бол. Энэ өнөөдрийн орж ирэх гэж байгаа юмнууд нь бол тэр энэ хэмжих хэрэгсэл энэ дээрээ л гол нь хэмжих хэрэгслийг баталгаажуулахтай холбоотой энэ олон янзын нэг энэ түрүүн Эрдэнэбат сайд ч хэлээд та ч сая хэлээд байгаа. Өч төчнөөн улсын янз янзын юмнууд ингээд хэмжих багаж хэрэгслүүд ороод ирсэн. Үүнийг харин одоо цэгцлэх асуудлыг энэ дээр ярьж байгаа. Энэ хуулийн гол юм бол энд л байна. Нэмж манай ажлын хэсэг хариулна. 

Д.Дамба-Очир: 3 номер Гантөмөр дарга нэмж хариулъя. 

Г.Гантөмөр: М.Оюунчимэг гишүүний асуултад тэр хүнсний аюулгүй байдалтай холбогдолтой сая сайд ч хэллээ хэмжүүр хэмжих хэрэгсэл бол бүгдээрээ энэ загварын туршилтад ч орно. Анхдагч баталгаажуулалт бүх юмаараа энэ хуулиараа яваад байна. Сав баглаа боодлын асуудал хуванцрын асуудал бэлдмэлийн асуудал бол стандартчилал техникийн зохицуулалтын тухай хуулиар бол зохицуулагдсан байгаа. Өөрөөр хэлбэл эн жагсаалтад хамаарч байгаа аюултай бүтээгдэхүүн бол гадаад орноос орж ирэхдээ тохирлын гэрчилгээтэй гадаад орныхоо тухайн орныхоо тохирлын гэрчилгээтэй орж ирнэ. Манайхаас гарахдаа бол мөн мэргэшсэн байгууллагынхаа дүгнэлт гэрчилгээг авч гарч ирж байх ёстой юу гарч байх ийм харилцааг бол зохицуулсан байгаа. Журмыг бол Засгийн газар жагсаалт хоёрыг бол баталсан. Яг зах зээлийн тавьж байгаа хяналтад нь бол яг энэ бүтээгдэхүүнээ хил дээр үнэхээр болж байна уу одоо худалдаа үйлчилгээ жижиглэн дээр нь одоо шаардлага хангаж байна уу энэ тэр гэдэг дээр бол Мэргэжлийн хяналтын байгууллагаас хянахаар ингэж зохицуулагдсан байгаа. 


Д.Дамба-Очир: Би зүгээр ганц юм зүгээр тодруулъя гэсэн юм. Жишээлбэл одоо аж ахуйн юунд цэвэрлэх байгууламжууд ингээд орж ирж байна л даа. Туркээс Германаас энэ тэр. Тэгэхээр энэ Монгол Улсын Их Сургуулийн хэдэн багш нар аваачаад ороод ирэнгүүт нь нөгөөхийг нь патентжуулаад өөр дээрээ авчих юм. Тэгээд нэг нөхөр нөгөөхийг нь аваад ирье гэхээр нь нэг нөхөрт заавал мөнгө өгч түүний зөвшөөрөл авахгүйгээр тэнд мөнгө төлөхгүйгээр тавьж болдоггүй нөгөөхийг нь. Тэгээд нэг ийм бизнес маягийн юмнууд явж байдаг. 

2 дугаарт зүгээр би нэг асуух гэж байгаа юм тэр эмийн чанарын асуудлыг хэмжих тийм юм байдаг юм уу үгүй юм уу? Ханиадны эм уугаад байдаг ерөөсөө дарагдаж өгөхгүй. Японд очоод ганцхан эм уухаар тэр өдрөө бараг дарагддаг нэг ийм л худалдан авах чадвартай холбоотой л байдаг байх. Гэхдээ үүнийг бол стандартжуулах цэгцлэх юмнуудыг хийхгүй бол ялангуяа эмийн хэрэглээ энэ тэр гэж замбараагаа алдсан шүү дээ. Энэ эм чинь бол яг л хүнстэй адилхан идэж уудаг адилхан ийм замбараагүй юмнууд байж байна. Би тэгээд түрүүн М.Оюунчимэг гишүүн бас асуугаад байна л даа Оюутолгойгоос гарч байгаа баяжмалыг дотор нь байж байгаа алт байдаг юм уу өөр бусад дагалдах бүтээгдэхүүнийг тэр олон улсын байгууллагууд л хяналт тавьж байгаа байх л даа. Alfred Noid, Alex Sword гээд байгууллагууд байдаг юм. Тэд нар нь үнэхээр хяналт тавиад та нар тэр хэмжүүрийг нь хянаад энэ тэр явж байгаа юм байна уу гэж асуугаад байна л даа. Түүнийг нэг хариулаарай. Баярлалаа. 3 номер Г.Гантөмөр дарга. 

Г.Гантөмөр: Эмийн чанар стандартын асуудал тухай байж байна. Тэгэхээр зэрэг эмийн чанар стандартын ерөнхийдөө хяналт бол Эмийн тухай хуулиараа бол зохицуулагддаг. Өөрөөр хэлбэл стандартын хувьд бол фармакопей гэж ийм баримт бичиг өөрөөр хэлбэл энийг эмийн стандарт гэж ойлгож болно. Хүний зориулалттай хүнд зориулсан эмийг бол Эрүүл мэндийн яам үүнийг баталдаг. Малын эмийг бол Хүнс, хөдөө аж ахуйн яам тэгээд ийм жагсаалт гаргадаг. Хэмжил зүй юутай сорилттой холбогддог асуудал нь бол тэр эмийн чанарыг шинжилдэг лабораториуд тэр лабораториуд бол Стандартчилал тохирлын үнэлгээний хуулийн дагуу бүгд бол заавал итгэмжлэгдэх ёстой. Лаборатори нь үнэхээр болж байна уу гэж. 

2 дугаарт тэр эмийн үйлдвэрлэл явуулж байгаа лабораторийн хэмжүүр хэмжих хэрэгсэл бол юунд шалгаж тохируулахын тулд одоо заавал хамрагдсан байх ёстой. Сая хэллээ энэ хуулийн 10.1 дээр өөрөөр хэлбэл хүний эрүүл мэнд байгаль орчинд аюулгүй боловсруулалт хэмжүүр хэмжих хэрэгсэл бол заавал тохируулга шалгалт баталгаажилтад хамрагдана гэсэн энэ хуулийн зохицуулалтаар бол зохицуулагдана гэж ингэж ойлгож болно. 


Д.Дамба-Очир: Оюутолгой асууж байна. Байхгүй л юм байна л даа тийм ээ нөгөө хэмжүүрүүд нь. Хэлэлцэж байгаа асуудалтай холбогдуулж үг хэлэх гишүүд байвал нэрсээ өгье. Я.Содбаатар гишүүн алга байна шүү дээ. Тийм. Асуулт асуух, Б.Баттөмөр гишүүнийг нэрийг нь оруулъя. Б.Баттөмөр гишүүнээр тасаллаа. Олон карт хийхээр ингээд толгой нь эргээд. 

Б.Баттөмөр: Энэ Хэмжил зүйн тухай хуулийг Засгийн газраар дамжиж орж ирж байгаа энэ юуг бол бид дэмжиж байна. Хэмжлийн нэгдмэл байдлыг хангах дэлхийн хэмжээнд гарч ирж байгаа тэргүүн туршлага олон улсын ололт амжилтыг бас энэ хуулийнхаа төсөлд оруулж ирж бас шинэчлэх ийм шаардлага нь бол зүйтэй юм. Тэр олон улсын стандарт гээд SI гээд стандартыг үргэлжлүүлэн мөрдөх сүүлд гарсан нэмэлт, өөрчлөлтүүдийг тусгаж ажиллах ийм шаардлага бол үүсэж байгаа юм. Сая Гантөмөр даргын ярианд гарч байгаа хэмжлийн 169 загвар байгаа энэ бол ингээд цаашдаа багасах юм гэж. Зүйтэй үүнийг бол багасгах нь зүйтэй гэж ингэж үзэж байна. 

Ер нь нэг яриа байдаг. Бүх шинжлэх ухааны урд талд хэмжлийн шинжлэх ухаан явж байх ёстой гэсэн. Тэгэхээр энэ хэмжлийн энэ шинжлэх ухааны хөгжилд бол Монголын төрөөс их анхаарах ёстой. Монголчууд одоо өнөөдөр дэлхийн хамгийн чанар муутай эмийг л хэрэглэж байгаа шүү дээ. Сая одоо тэр Д.Дамба-Очир даргын ярьж байгаа эм гээд тэгэхэд л Монголд одоо худалдаалж байгаа эмийг аваад уухаар үйлчилдэггүй. Даралттай хүн уухаар даралт нь буурдаггүй. Гадагшаа яваад хаана ч очоод нэг эм авахаар зэрэг хамгийн тийм хөнгөн тийм уухаар зэрэг ингээд буурдаг өвчин нь. Тэгэхээр манайд бол ер нь хамгийн муу бүтээгдэхүүнийг үндсэндээ энэ сүүлийн 20 хэдэн жилд хэрэглэж байна. Тэгэхээр бид нар үүнийг үе шаттайгаар энэ хэрэглэж байгаа бүтээгдэхүүн ялангуяа эм, хүнсний бүтээгдэхүүн, бараа бүтээгдэхүүний чанарт бол тавих шаардлагыг бол өндөржүүлэх ийм шаардлага бол байна гэдгийг би хэлэх гээд байгаа юм. 

Дотоодын үйлдвэрлэлд л хэмжил зүйн чиглэлээр дотоодын үйлдвэрлэлийн бас хийдэг ийм аж ахуйн нэгжүүд байдаг. Үүнийгээ одоо аль болохоор дэмжих гадна дотнын тэр үйлдвэрлэлийн зүйлүүдтэй уялдуулах туршлага судлах Монголд нутагшуулах хамтарсан үйлдвэр байгуулах цахилгааны өөрөөр хэлбэл тоолуур гээд ингээд яригдаж байна. Үүнийг бол бодлогоор ийм дэмжих шаардлага бол үүсэж байна гэдгийг одоо хэлье гэж бодож байгаа. 

Энэ стандарт хэмжил зүйн байгууллага энэ хувийн хэвшлийн аж ахуйн нэгжүүд төрийн бус байгууллагууд энэ чиглэлийн ажил үйл ажиллагаа эрхэлдэг аж ахуйн нэгжүүдтэй хамтарч төр хувийн хэвшлийн хамтын ажиллагааг бэхжүүлэх чиглэлд одоо энэ хуульд нэлээн их сайн оруулж өгөх ийм шаардлага бол үүсэж байгаа гэж гэдгийг хэлж байна хэлэхийг хүсэж байна. Хэмжил зүйн байгууллагын тогтолцоотой холбоотой бүтэц зохион байгуулалт гээд юмнууд өөрчлөгдөх юм байна л даа. Сүүлийн үед Монголд энэ мэдээллийн технологийн ололт амжилт их сайн нэвтэрч байгаа. Уг нь бол мөнгө зараад мэдээллийн технологийн тэр программ хангамжуудыг ингээд нэвтрүүлж байгаа тохиолдолд орон тоо хэмнэгдэж байх ёстой юм. Гэтэл Монголд бол орон тоо улам нэмэгдээд байгаа. Ийм учраас энэ бүтэц зохион байгуулалттай холбоотой юм хийхдээ орон тоо бол нэмэгдэхгүй. Орон тоо хасагдана. Өөрөөр хэлбэл шинжлэх ухаан технологийн ололт амжилт нэвтэрч байгаа. Нэг хүн бичгийн машин дээр хийдэг юмыг компьютер дээр хийж байгаа. Олон хүн нийлээд хийдэг ажлыг шууд программ хангамждаа шууд оруулаад хийж байгаа учраас орон тоо хэмнэгдэх ёстой гэсэн ийм зүйлийг бол бид одоо цаашдаа бүх түвшинд Монгол Улсын хэмжээнд үүнийг авч үзэх ийм шаардлага үүсэж байгаа гэдгийг би одоо хэлэхийг хүсэж байна. 

Энэ мэдээж сая Зөрчлийн тухай хууль гээд батлагдсан. Энэ хариуцлага алдсан хүмүүст торгууль шийтгэл гээд энэ хуульд байдаг. Үүнийг Зөрчлийн хууль руу шилжүүлэх ийм ажил бол хийгдэх нь хийгдэх байх гэж ингэж бодож байгаа. Хэмжил зүйн мэдээллийн сан байгуулагдах юм байна. Энэ бол үүнийг бас дэмжиж байна. Ер нь бол цаашдаа энэ хуулийг ингээд хэлэлцээд явах шатанд бол үүнийг Улсын Их Хурлаас бас энэ чиглэлийн мэргэжлийн хүмүүсийг нэлээн сайн оролцуулсан ажлын хэсэг байгуулж олон талаас нь сайн ярих шаардлагатай. Ялангуяа одоо энэ мэргэжлийн байгууллагууд нь боловсруулаад Засгийн газраар дамжиж орж ирж байгаа энэ төслүүд дээр бол тухайн байгууллагын эрх ашгийг одоо хамгаалсан Монгол Улсынх биш, аж ахуйн нэгжийнх биш тухайн байгууллагын эрх ашгийг хамгаалсан зүйл заалтууд их орж ирдэг. Энэ дээр бол бас тийм зүйлүүд харагдаж байна. Тийм учраас үүнийг олон талаас нь сайн ярьж ингээд хэлэлцэх нь зүйтэй гэсэн ийм саналтай байна. 

Д.Дамба-Очир: Гишүүд асуулт асууж, үг хэлж дууслаа. Хуулийг бол хэлэлцэх эсэхийг нь шийдээд тэгээд ажлын хэсэг байгуулаад явъя гэж бодож байгаа. Ажлын хэсэг дээрээ бол сая гишүүдийн гаргаж байгаа саналууд асуусан асуултууд тодруулж байгаа зүйлүүдийг бүгдийг нь ажлын хэсэг дээр яриад явах нь зүйтэй байх гэсэн ийм бодолтой байна. Тэгээд санал хураалт явуулъя. Хэмжил зүйн тухай хууль шинэчилсэн найруулгын төслийн үзэл баримтлал болон холбогдох бусад хуулийн төслүүдийг Улсын Их Хурлын чуулганы нэгдсэн хуралдаанд оруулж хэлэлцүүлэх нь зүйтэй гэдгээр санал хураалт явуулъя. Санал хураалт. 76,9 хувиар уг асуудал дэмжигдэж байна. Тэгэхээр чуулганы нэгдсэн хуралдаанд Байнгын хорооны санал, дүгнэлтийг Д.Тэрбишдагва гишүүн танилцуулна. Ажлын хэсгийн ахлагчаар Шадар сайдаар ажиллаж байсан Д.Тэрбишдагва гишүүнийг бол томилж байна. Баярлалаа. Өнөөдрийн асуудал ингээд үүгээр өндөрлөж байна. Байнгын хорооны гишүүдэд баярлалаа.  

ПРОТОКОЛЫН АЛБАНЫ 

ШИНЖЭЭЧ

